
1. Siulequt

Namminersornermut, Aatsitassanut Inatsisinillu atortitsinermut Naalakkersuisup Jørgen
Wæver Johansenip 14. november 2003 suliassiissummut najoqqutassiorneratigut
nalunaarusiaq Suleqatigiissitamit pilersitaanit suliarineqarpoq. Suliassiissummut
najoqqutassiaq ilanngussaq 1-imi takuneqarsinnaavoq. Naalakkersuisup
Ingerlatseqatigiiffinnik aqutsilluarnissamut Suleqatigissititat qinnuvigai Kalaallit Nunaani
ingerlatseqatigiiffinnik aqutsilluarnissamut Kalaallit Nunaanni pissutsinut naleqqussakkanik
inassuteqaqqullugit.

Kalaallit Nunaanni suliffeqarfiit aqunneqarnerisa ataatsimut ineriartornermi
pingaaruteqarluartup aningaasarsiornikkut Kalaallit Nunaanni imminut napatinnissaq
qulakkiissavaa. Suliffeqarfiit ingerlalluartut nunap aningaasarsiornikkut tunngavigissaa
ineriartoqqinnissaalu qulakkeerinneqataaffigissavaat. Tamanna tunngavigalugu taamatut
ineriartornissap siuarsarneqarnissaanut Naalakkersuisup inassuteqaasiornissaq
kissaatiginartissimavaa.

Isummersornissamut Danmarkimi Nørby-udvalgi tunngaviliivoq Ingerlatseqatigiiffinnik
aqutsilluarnissamut inassuteqaatit saqqummiunnerisigut. Suleqatigiissitap sulinermini
inassuteqaatit taakku aallaavigai, naak nalunngikkaluarlugu Nørby-udvalgip inassutai
ingerlatseqatigiiffinnut Aningaasanut Nioqquteqartarfinni ilaasunut (børsnoterede selskaber)
annertunerusumik saaffiginnittuusut. Suleqatigiissitarli isumaqarpoq ingerlatseqatigiiffiit
Namminersornerullutik Oqartussanit tamakkiisumik ilaannakortumilluuniit pigineqartut ima
annertutigisumik Kalaallit Nunaanni inuiaqatigiinnut sunniuteqarmata pingaaruteqarmatalu,
tamakku ingerlatseqatigiiffiit ingerlatseqatigiiffinnut Aningaasanut Nioqquteqartarfinni
ilaasutulli minnerpaamik piumasaqarfigineqarsinnaasut. Ingerlatseqatigiiffinnit allanit
angissutsimut kiisalu suliassaqarfimmut naleqqiullugu Suleqatigiissitap inassuteqaatai
ingasaginarneqarsinnaapput, kisiannili Suleqatigiissitap inassutigaa, sapinngisaq malillugu
inassuteqaatit ingerlatseqatigiiffinnit tamanit isummersorfigineqassassut qanorluunniit
ingerlatseqatigiiffik angitigigaluarpat.

Pisortat ingerlatsiviisa ilai ”suliffeqarfittut namminersortitatut” ingerlanneqarput,
taakkuuppullu suliffeqarfiit Namminersornerullutik Oqartussanit pigineqartut aningaasanut
inatsisikkut ilanngaatissat ilanngaatigereerlugit aningasaliiffigineqartartut. Suleqatigiissitaq
suliffeqarfinnut taamaattunut immikkut ittunik piumasaqarfiusunut annikitsuinnarmik
isummersorput. Taamaakkaluartoq Suleqatigiissitaq neriuppoq suliffeqarfiit namminersortitat
inassuteqaatinit isumassarsiorluarsinnaassasut, pissutsillu aallaavigalugit
isummersorsinnaassasut.

Suleqatigiissitap inassuteqaataat Nørby-udvalgip inassuteqaataannit aallaveqarput,
taamaattorli Kalaallit Nunaanni pissutsinut naleqqussarniarneqarsimallutik. Suleqatigiissitap
sulinermini naqitat immikkut toqqakkat misissorpai, Nørby-udvalgillu nalunaarusiaata
saniatigut ukuupput: Fondsbørsip ingerlatseqatigiiffinnik aqutsilluarnissamut nalunaarusiaa
aamma Foreningen af Statsautoriserede Revisorer-it suliffeqarfiit minnerusut anginerumaallu
ingerlatseqatigiiffittut aqutsilluarnissamut inassuteqaataat, kiisalu danskit mistereqarfiinit
naqitat arlallit, taakkununnga ilaallutik ”Staten som aktionær” (”Naalagaaffik aktiaatilittut”)
aamma ”Statslige aktieselskaber – tilsyn, ansvar og styring” (”Naalagaaffiup aktiaatigut
ingerlatseqatigiiffii – nakkutilliineq, akisussaaneq aamma aqutsineq”).

Nalunaarusiap inaarsarneqarnera sioqqullugu inassuteqaatit pillugit nunatsinni
tusarniaasoqarpoq, nalunaarusiallu inaarsarneqarnerani tusarniaanermi oqaaseqaatit
tamakiisuunngikkaluamik ilanngunneqarput. Taamaakkaluartorli inassuteqaatinut
atuarneqarsinnaasunut Suleqatigiissitaq kisimi akisussaasuuvoq.

Suleqatigiissitap inassuteqaasiornermini suliaq pissanganartutut isigisimavaat,
neriuutigalugulu inassuteqaatit suliassaq pillugu isummersornissamut aallaaviujumaartut.
Tamatumunnga atatillugu Suleqatigiissitap soqutiginnittut tamaasa isummersuutinik
nassitsinissamut neqeroorfigai, taamatuttaaq inassuteqaatinut allannguutaasinnasut
ilanngullugit. Isummersuutit il.il tiguneqareerneqassapput 1. juni 2004 nallertinnagu, taakkulu
Kalaallit Nunaani Ingerlatseqatigiiffinnik aqutsilluarnissamut inassuteqaatit
inaarsavinneqarnissaannut ilaatinneqassapput

Suleqatigiissitaq uunga attavigineqarsinnaavoq:

Ingerlatseqatigiiffinnik aqutsilluarnissamut Suleqatigiissitaq
C/O Namminersornerullutik Oqartussat
Bestyrelsessekretariatet
Postboks 469
3900 Nuuk

Nuuk, 22. marts 2004

Svend Hardenberg, formand Arnaq Grønvold

Ole Kielmann Hansen                Henrik Leth Jørgen Pedersen



Kalaallit Nunaanni Ingerlatseqatigiiffinnik aqutsilluarnissamut inassuteqaatit

5

2. Ingerlatseqatigiiffinnik aqutsilluarnissamut Suleqatigissititat inassutaata
eqikkarnera

Suleqatigiissitaq immikkoortut pingaarit arfineq pingasut pillugit inassuteqaateqarpoq:

I. Aktiaatillit inissisimanerat aamma ingerlatseqatigiiffimmi aqutsisunik
suleqateqarnerat.

II. Soqutigisaqartut inissisimanerat aamma ingerlatseqatigiiffimmut
pingaaruteqarnerat.

III. Ammasuuneq paasiuminartuunissarlu.
IV. Siulersuisut suliassaat aamma akisussaaffii.
V. Siulersuisut katitigaanerat.
VI. Siulersuisut aamma pisortaasut akissaateqartinnerat.
VII. Qularnartunik aqutsineq.
VIII. Kukkunersiuisarneq.

I. Aktiaatillit inissisimanerat aamma ingerlatseqatigiiffimmi aqutsisunik
suleqateqarnerat.
Suleqatigiissitap inassutigaa ingerlatseqatigiiffiup aamma Aktiaatillit akornanni
isummersoqatigiissinnaaneq ingerlatseqatigiiffimmit siuarsarniarneqassasoq.
Inassutigineqarpoq ingerlatseqatigiiffimmut tunngasunik akuttunngitsumik aningaasaliinerit
pillugit ataatsimiittoqartassasoq. Isumaliutigineqartariaqarpoq qarasaasiakkut
paasissutissiisarnermi atortorissaaruteqarneq (IT-teknologi) taamatut
isummersoqatigiinnermut ilorraap tungaanut atorluarneqarsinnaanersoq. Aktiaatilik
sinnerlugu taaseqataanissamut siulersuisunut piginnaatitsineq ataatsimeersuarnermut
aalajangersimasumut ataatsimut killeqartariaqarpoq. Piginnaatitsisummi allassimasariaqarpoq
Aktiaatilik oqaluuserisassanut ataasiakkaanut tunngasunik qanoq piginnaatitsinersoq.
Ingerlatseqatigiiffiit Namminersornerullutik Oqartussanit tamakkiisumik
ilaannakortumilluunniit pigineqartut Namminersornerullutik Oqartussanut ukioq
sisamararterutikkaarlugu nalunaarusiortariaqarput. Inassutigineqarpoq malittarisassat
naapertorlugit taaseqataasinnaanermut pisinnaatitaaffeqarnermut
killiliinerit/taaseqataasinnaanermut pisinnaatitaaffeqarnermut assigiinngisitsinerit sapinngisaq
malillugu pinaveersimatinniarneqassasut.

II. Soqutigisaqartut inissisimanerat aamma ingerlatseqatigiiffimmut
pingaaruteqarnerat.
Suleqatigiissitap inassutigaa ingerlatseqatigiiffiup soqutiginnitsimut pissusai pillugit
maleruagassaliornissaa, tassunga atatillugu avatangiisinut, sulisorisat avatangiisiinut,
ilinniagaqarnermut aamma inulerinermut tunngasunik paasissutissanik
ingerlatitseqqittarnissaq, kiisalu ingerlatseqatigiiffiup tunngaviusumik isumaliutaanik
naleqartitaanillu paasissutissanik ingerlartitseqqittassasoq. Siulersuisut nakkutigisariaqarpaat

ingerlatsivimmi pisortasut soqutiginnitsillu akornanni naammaginartumik
isummersoqatigiittoqartarnersoq.

III. Ammasuuneq paasiuminartuunissarlu.
Siulersuisut paasissutissiisarnermut attaaveqarnermullu tunngavissanik
najoqqutassiortariaqarput qulakkeerniarlugu paasissutissat pingaarutillit tamarmik tamanut
ingerlateqinneqartarnissaat. Paasissutissat ingerlateqinneqartariaqarput kalaallisut danskisullu,
pisariaqartutigullu tuluttut. Siulersuisut paasissutissanik aningaasarsiornermut
tunngasuunngitsunik immikkut saqqummiussisinnaanerup qanoq iluaqutaatigisinnaanera
isumaliutigisariaqarpaat, soorlu ingerlatseqatigiiffiup oqaatsitigut pissuserisaa, avatangiisinut
sulisullu avatangiisinut tunngasut, ilinniartitsinermut piginnaanngorsaanermullu suliniutit,
pissuserissaarnermut inulerinikkullu akisussaassuseqarneq, ingerlatseqatigiiffiup
paasisimasaanik piginnaasaanillu ataavartitsineq pitsanngorsaanerlu kiisalu
misissuinikkut/ilisimatusarnikkut ingerlatsineq.

Ingerlatseqatigiiffiit pisortanit salliutillugit suliasaqartinneqartut aamma pisortanik
tamakkiisumik ilaannakortumilluunniit sullissinissamut isumaqatigiissuteqarneq
tunngavigalugu suliaqartuusut ammasuuneq paasiuminartuunissarlu annertunerusumik
anguniagarisariaqarpaat. Aammattaaq suliffeqarfiit namminersortitat ammasuuneq
paasiuminartuunissarlu annertunerusumik anguniagarisariaqarpaat, ingerlatseqatigiiffiillu
pisusserisartagaattut naatsorsuutit kisitsillu pingaanerit tamanut saqqummiuttariaqarlugit.

IV. Siulersuisut suliassaat aamma akisussaaffii.
Ingerlatseqatigiiffiup ataatsimut isigalugu aqunneqarnera Siulersuisut pisusaaffigaat -
pisortaasut atorfinitsinneqartarnerat taakkulu nakkutigineqarnerat. Siulersuisut piffissamut
ungasinnerusumut angusassanik periusissanillu tunngavilersuisariaqarput, taakkulu
piviusunngortinniarneqarnerinut iliuuseqartariaqarlutik, kiisalu anguniakkat periusissallu
pillugit nalilersuisariaqarlutik. Siulersuisut sukumiisumik siulersuisut suleriaasissaannik
najoqqutassiortariaqarput. Suleriaasissamut najoqqutassiaq ataavartumik pisariaqartutigut
iluarsartuunneqartariaqarpoq. Pisortasut siulersuisunut nalunaarusiortarnerannut
maleruagassanik pilersitsisoqartariaqarpoq. Inassutigineqarpoq siulersuisut minnerpaamik
ukiumut sisamariarlutik ataatsimiittarnissaat. Siulersunut ilaasortaq siulersuisuni sulinermi
saniatigut pisortatut atorfeqareersoq ingerlatseqatigiiffiit pingasut siulersuisui sinnerlugit
sinniissuuffeqarsinnaanngilaq, imaluunniit amerlanerpaamik siulersuisoqarfimmi taamaallaat
ataatsimi siulittaasuusinnaalluni aamma ingerlatseqatigiiffinni ingerlatseqatigiiffissuarnut
atasuunngitsuni ataatsimi siulersuisunut ilaasortaasinnaalluni.

Inassutigineqarpoq tunngaviatigut siulersuisuni ataatsimiititaliortoqartassanngitsoq.
Siulersuisuni ataatsimiititaliortoqassappat siulersuisuni ataatsimiititaliap suliassai
pisinnaatitaaffiilu sukumiilluinnartumik tunngavilersortariaqarput. Siulersuisuni

ataatsimiititaliaq taamaallaat Siulersuisunut tamarmiusunut saqqummiussassanik
piareersaasiortariaqarpoq Siulersuisut tamarmiusut aalajangigassaannik.

Pisortanut maleruagassiortoqartariaqarpoq aalajangersagaassallutillu pisortat
ingerlatseqatigiiffimmut siulersuisuinullu piginnaatitaaffii pisussaaffiilu.

Suleqatigiissitaq inassuteqarpoq siulersuisut ukiumoortumik imminnut nalilersortassasut,
kiisalu pisortanik taakkuninngalu suleqateqarnermik nalilersuisassallutik.

V. Siulersuisut katitigaanerat.
Inassutigineqarapoq siulersunut ilaasortassatut inuit piginnaaneqartut qinigaasariaqartut,
taakkulu suliatigut piginnaaneqarnerminnik uppernarsaateqassapput, soorlu sussaqarfimmi
ilinniagaqarsimanikkut aamma siulersuni imaluunniit pisortaaffinni assingusuni
suliaqarsimanernerminnik misilittagaqarnermikkut. Siulersuisut katitigaanerisa qulakkiissavaa
siulersuisut ataatsimut piginnaaneqarfinnik pisariaqartunik pigisaqarnissaat, siulersuisut
ataatsimut isigalugu pitsaanerpaamik suliassaminnik naammassinninnissaannut
pisariaqartunik.

Inassutigineqarpoq siulersuisut siulittaasuata tulliatalu piginnittumut siulersuisut
katitigaanissaat pillugu siunnersuuteqartassasut, ataatsimeersuarnerlu sioqqutingaatsiarlugu
siulersuisut siulitaasuata aamma piginnittup/piginnittut akornanni siulersuisut katitigaanerat
isummersorfigineqartassasoq. Inassutigineqarpoq ataatsimeersuariartoqqusissummi
allanneqartassasoq kina qinigaassanersoq/qinigaaqqissanersoq.

Inassutigineqarpoq ingerlatseqatigiiffiit Namminersornerullutik Oqartussanit tamakkiisumik
ilaannakortumilluunniit pigineqartut, imaluunniit ingerlatseqatigiiffiit salliutillugit
sulisinneqartut imaluunniit pisortanit kiffartuussinissamut isumaqatigiissuteqarfiusut
siulersuisuinut, atorfillit imaluunniit naalakkersuinikkut piffissami pineqartumi nuna
tamakkerlugu imaluunnit kommuni sinnerlugu qinigaasut siulersuisunut qinigaasassanngitsut.

VI. Siulersuisut aamma pisortaasut akissaateqartinnerat.
Siulersuisut pisortallu unamminartumik akissaateqartinneqarnissaannik
neqeroorfigineqartariaqarput, ingerlatseqatigiiffiit assingusut Kalaallit Nunaanniittut
Danmarkimiittullu akissaateqartitsinnerannut naleqqersuunneqarsinnaasumik.
Akissaateqartitsinermi ingerlatseqatigiiffinnut ataasiakkaanut atugassarititaasut
aallaaviusariaqarput. Inassutigineqarpoq siulersuisunut pisortanullu
kaammattuutisiaqartitsinermut najoqqutassiorsinnaaneq
neqeroorutigineqarsinnaannginnersoq. Ingerlatseqatigiiffinni salliutillugit sulisinneqartuni
imaluunniit pisortanit kiffartuussinissamut isumaqatigiissuteqarfiusuni
kaammattuutisiaqartitsinermut najoqqutaasinnaasunut ammut killissarititaq kisimi

tunngaviusariaqanngilaq, kisiannili aamma ingerlatseqatigiiffimmi aningaasartuutaasartut
tunngaviusariaqarlutik.

VII. Qularnartunik aqutsineq.
Siulersuisut qularnartunik aqutsinermut aalajangersimasunik tulluartunillu periusissanik
najoqqutassiortariaqarput, aamma ingerlatsiviup maannangaaq pisariaqartitai pillugit
periusissat nutartertuartariaqarlugit. Inassutigineqarpoq isumaliutigisariaqarnersoq
siulersuisut aamma pisortat akisussaaffiinut sillimmasiisoqarsinnaannginnersoq.

VIII. Kukkunersiuineq.
Siulersuisut ataatsimeersuarnermi kukkunersiuisumik qinersinissap aalajangerneqarnissaanut
kukkunersiuisup sumulluunniit attuumassuteqannginnera piginnaaneqarfialu
nalilersortariaqarpaat. Kukkunersiuisup kukkunersiortariaqanngitsunik tunniussisinnaaneranut
killissarititat ukiumut ataasiartamik siulersuisunit aalajangerneqartariaqarput. Kukkunersiuisut
akissaateqartinneqarnerat siulersuisut kukkunersiuisullu akornanni
isumaqatigiissutigineqartariaqarpoq.

3. Corporate Governance/Suliffeqarfinnik aqutsineq – nunani tamalaani
aamma nunami maani.

Nunani allani ingerlatseqatigiiffissuit arlallit unittoornerisigut, kiisalu kingornatigut
ingerlatseqatigiiffiit naatsorsuutitillu tavattoornerisigut, nunani tamalaani ingerlatseqatigiiffiit
tamakku qanoq ingerlanneqarsimanerat isiginiarneqalersimavoq, taamatullu
ingerlatseqatigiiffinnik aqutsineq  isummersorfiulerluni. Tamatuma kingorna nunani
ataasiakkaani aningaasatigut nioqquteqartarfinni ingerlatseqatigiiffiit taakkulu naatsorsuutaasa
aqunneqarnerinut inatsisinik allanngortitserisoqalerpoq. Inatsit Sarbane-Oxley-tut taagugaq
taamatut allannguutitut taaneqarsinnaavoq. Inatsit taanna USA-mi ingerlatseqatigiiffinnut
aningaasatigut niuerfinni allattorneqarsimasunut tunngassuteqarpoq.  Inatsit taanna
tunngavigalugu maleruagassat nutaat sukannernerusullu ilanngunneqarput, tamatumani
ingerlateqatigiiffinni aqutsisoqarneq aamma kukkunersiuinermi komitét
maleruagassiiuuneqarlutik, aningaasatigut peqquserlunnermi pillaatit sakkortusineqarlutik,
kukkunersiuisunut piumasaqaateqarnikkut arlaannaanulluunnit atuumassuteqannginnissaat
sakkortusineqarluni, oqaaseqaasiorsinnaatitaanerit maleruagassiorneqarlutik, aningaasatigut
tunngasunik paasissutissanik pitsanngorsaanissamik piumaasaqaateqartoqarluni, kiisalu
paasiniaasartut (analytikere) akornanni soqutigisatigut aaqqiagiinngissutaasinnaasut pillugit
maleruagassiortoqarluni.

Europamiut suliniutaattut taaneqarsinnaavoq EU-Kommission-ip iliuusissatut pilersaarusiaa,
maajimi 2003-mi saqqummiunneqartoq. Iliuusissatut pilersaarutikkut anguniarneqarpoq
aktiaatillit pisinnaatitaaffisa nukittorsarnissaat, aamma sulisut, akiligassaqarfigisat kiisalu
sussaqartut allat (stakeholders) illersorneqarnissaat. Tamatumanilu inuussutissarsiuteqartut
pilertornerusumik sulisinnaanerat unammillersinnaanerisalu annertusarniarneqarnera
kinguneritinniarneqarpoq. Iliuusissatut pilersaarusiakkut ingerlatseqatigiiffinnut
aningaasatigut niuerfinni allattorneqarsimasunut arlalinnik inassuteqaateqartoqarpoq
mianersoqqusisoqarlunilu.

Ukiuni qulikkaani kingullerni aamma Danmarkimi ingerlatseqatigiiffiit aqulluarneqarnissaat
pillugu isummersortoqartarpoq, soorlu Hafnia-mut aamma Nordisk Fjer-imut
tunngasuteqartuni. Isummersuutit tunngavigalugit kiisalu nunanik allanik niueqateqarnerup
annertusineratigut ministereqarfiit arlallit akornanni ataatsimiititaliatigut suliniartoqalerpoq
danskit ingerlatseqatigiiffiinik aqutsilluarnissamut killissarititanik suliniuteqartussamik,
aamma allannguutissatut kissaatigisanik nalunaarsuisussamik, taamatuttaaq Den Økonomiske
Råd (Aningaasarsiornikkut Siunnersuisoqatigiit) nalunaarusiamik saqqummiivoq
taaguuteqartumik ”Danske virksomheder: Ejere, styring og effektivitet” (”Danskit
suliffeqarfii: Piginnittut, aqutsisineq aamma pilertornerusinnaaneq”). Ingerlatsivinnut
aningaasaliisut ilaat Corporate Governance-mut tunngasunik inassuteqarputtaaq.

Inuussutissarsiornermut ministereqarfiup marsimi 2001-imi Nørby-udvalgi pilersippaa.
Ataatsimiititaliap ilaatigut suliassaraa nalilersussallugu siulersuisuni ileqqut pitsaasut pillugit
danskisut allassimasunik pisariaqartitsoqarnersoq, taamaattoqassappallu tamanna danskisut
allaaserisussaallugu. Tamatuma kingunerissanik Nørby-udvalgi nalunaarusiamik
saqqqummiivoq Danmarkimi Corporate Governance pillugu, imarivaalu Anbefalinger til god
selskabsledelse i Danmark (Danmarkimi ingerlatseqitigiiffinnik aqutsilluarnissamut
inassuteqaatit). Inassuteqaatit pituttuisuunngillat, ingerlatseqatigiiffiillu ataasiakkaat
nammineerlutik aalajangersinnaavaat inassuteqaatit malinniarnerlugit. Inassuteqaatit danskit
inuussutissarsiortuinit isummersorfiulluarput.

Nørby-udvalgip ingerlatseqatigiiffiit aningaasatigut niuerfinni allattorneqarsimasut
paasissutissanik saqqummiussisussaatitaanerat pillugu inassuteqaataa Københavini
Fondsbørsimit atortussanngortipallanneqarpoq, taamatumalu kingunerisaanik
ingerlatseqatigiiffiit taakku inassuteqaatit pillugit isummersortussanngortillugit. Tamatuma
saniatigut Fondsbørsi Ingerlatseqatigiifiit aqutsilluarnissaat pillugu komité-liorpoq,
ingerlatseqatigiiffiit aningaasatigut niuerfinni allattorneqarsimasut ingerlatsilluarnissaat
kiisalu Nørby-udvalgip suliaasa nanginneqarnissaat isummersornerullu ingerlaannarnissaa
siunertaralugu. Komite decembarimi 2003-imi nalunaarusiorpoq, taannalu Nørby-udvalgip
inassuteqaataanut iluarsiissutinik imaqarpoq.

Kallaallit Nunaanni ingerlatseqatigiiffiit ajalusoortarneri tunngavigalugit ataavartumik
ingerlatseqatigiiffinnik aqutsilluarnissaq pillugu isummersortoqartarpoq, assersuutitut
kingullertut Puisi A/S taaneqarsinnaavoq. Leadership Grønland (LeaderSHIP Kalaallit
Nunaat) siuttoralugu kalaallit inuussutissarsiorneranni ataatsimut anguniagassat pillugit
isummersuutit siamasissut saqqummiunneqarput. Leadership Grønland-ip kalaallit
nammineerlutik suliniutigivaat, siunertaavorlu FN-ip suliniutai nunarsuaq tamakkerlugu
namminerlu piumassuseq aallaavigalugu naatsorsuutit nalilinnik tunngaveqartut
(værdibaserede regnskaber) pilersinniarneqarnerata suliniutitut ingerlanneqarnissaat.
Anguniakkat Leadership Grønland-imit aalajangerneqartut ilaatigut ukuupput:

”Suliffeqarfiit pisortanit aamma namminersortunit ingerlanneqartut,
ingerlatsiviit, oqartussaaffeqarfiit aaamma ilinniarfiit 01.01.2006-imiit
naatsorsuutinik nalilinnik tunngaveqartunik suliarinnittalernissaannut
peqataalissasut (annertusisamik ukiumoortumik nalunaarusiat)”

Ilanngullugu inassutigineqarpoq suliniutigineqassasoq
”Naatsorsuutit nalilinnik tunngaveqartut  aamma annertusisamik ukiumoortumik
nalunaarusiat pillugit ilisimasaqalernissap qulakkeerneqarnissaa.”

Kiisalu suliutigineqassasoq

”Nunatsinni aamma nunanut allanut attaveqaatit ingerlanneqarnissaat aamma
annertusarneqarnissaat, kiisalu sammisaqarfiup iluani nunarsuarmi ilisimasat
misilittakkallu nutaanersaasut (Best practice) Kalaallit Nunaanni suliffeqarfinnut,
ingerlatseqatigiiffinnut ilinniarfinnullu ingerlateqqinnissaasa
qulakkeerneqarnissaat.”

Pisortaq (Grønlands Personale- og Ledelsesudviklingscenter) aprilimi 2003-mi Nørby-
udvalgip suliaasa ilaannik naqitamik saqqummiussaqarpoq, Kalaallit Nunaanni
ingerlatseqatigiiffinnik aqutsilluarnissaq pillugu tinnersaaniarluni.

Kalaallit Nunaanni Inuussutissarsiutit ineriartortinneqarnissaat pillugu ataatsimoorussamik
ataatsimiititaliaq – statsminister Anders Fogh Rasmussenimit aamma Naalakkersuisut
siulittaasuanit Hans Enoksenimit pilersinneqartoq – oktoberimi 2003-mi nalunaarusiamini
”Inuussutissarsiornikkut ineriartortitsisoqartinnagu – Atugarissaarnikkut
ineriartortitsisoqarsinnaanngilaq” aningaasarsiornikkut imminut napatissinnaanermut sunik
aalajangiisoqarsinnaanersoq pillugu siunnersuuteqarpoq. Ataatsimiititaliaq iliuusissanik
arlalinnik siunnersuuteqarpoq, taakkulu ilagaat suleqatigiissitamik ingerlatseqatigiiffinnik
aqutsilluarnissamut inassuteqarsinnaasumik pilersitsinissaq. Tamatuma saniatigut
ataatsimoorussamik ataatsimiititaliaq inassuteqarpoq siulersuisut suliamut
tunngassuteqartunik piginnaaneqartuussasut, kiisalu siulersuisunut ilaasortassarsiortarnerup
annertusarneqarnissaa, ilaatigut maanna siulersuisunut ilaasortaasut ilaasortassatullu
piukkunnaatillit piginnaanngorsarneqarnerisigut.

Aatsitassanut Inatsisinillu atortitsinermut Naalakkersuisup Jørgen Wæver Johansenip 12.
november 2003 suliassiissumut najoqqutassiorneratigut Ingerlatseqatigiiffinnik
aqutsilluarnissamut Suleqatigissititat suliassippai kalaallit ingerlatseqatigiiffiinut
najoqqutassanik inassuteqaqqullugit.

Suleqatigiissitat ukunannga katitigaapput:

- direktør Svend Hardenberg, Air Greenland A/S, siulittaasoq,
- kredschef Arnaq Grønvold, Kalaallit Nunaanni Sullivinnik Nakkutilliisoqarfik,
- direktør Ole Kielmann Hansen, KIT A/S,
- direktør Henrik Leth, Royal Greenland A/S, aamma
- direktør Jørgen Pedersen, ISS Grønland A/S.

Suleqatigiissitat sulinerminni 2003-mi decembarimiit 2004-mi marsimut tallimariarlutik
ataatsimiittarput. Aallaqqaammut Suleqatigiissitat allatseqarfiat Siulersuisunut
Allatseqarfimmi kontorchef-iugallartumit Daniel Voss-imit inuttaqarpoq. Taassuma saniatigut
advokat Finn Meinel allatseqarfimmi ikiortitut sulisinneqarpoq.



Kalaallit Nunaanni Ingerlatseqatigiiffinnik aqutsilluarnissamut inassuteqaatit

12

Suleqatigiissitat Deloitte-miit Statsautoriseret Revisor Per Jansen pissutsit assigiinngitsut
pillugit paasissutissiisussatut avataanit ikiortigaat, taamatuttaaq inassuteqaatit nunatsinni
ilisimasalinnut tusarniaassutigineqarnissaa isumagalugu.

Suleqatigiissitap inassuteqaatit inatsisitigut pituttuisuunngissaat qinersimavaat, soorlu Nørby-
udvalgi taamaaliornikuusoq. Suleqatigiissitarli inassuteqarpoq kalaallit ingerlatseqatigiiffiisa
inassuteqaatit ilaannakortumik tamakkiisumilluunniit malissanerlugit isumaliutigissagaat.

Corporate Governance – Suleqatigiissitat oqaaseq qanoq nassuiarpaat.
Corporate Governance ataatsimut taaguutaavoq, tunngaviullunilu ingerlatseqatigiiffiit qanoq
aqutseriaaseqarnissaannut, siunertanik sunik ingerlatseqatigiiffit malersuinissaannik, aamma
ingerlatseqatigiiffiit pisortaqarnikkut ilusilersuinerminni suliassaqartitsinerminnilu qanoq
ajornannginnerpaamik aaqqissuussisinnaanersut iliuuseqarsinnaanersullu. Oqaaseq Corporate
Governance danskisut ilaatigut ima nutserneqarnikkuvoq: ”ingerlatseqatigiiffinnik aqutsineq”,
”ingerlatseqatigiiffinni siulersuisoqarneq”, ”siulersuisut ileqqui pitsaasut”, kiisalu danskit
ministereqarfiini arlallit isummersuutaanni ”Debatoplæg om Aktivt Ejerskab”-mi
taaneqarsimalluni ”piginnittut, aningaasaliisut allat, pisortarisat soqutigisaqartullu allat
akornanni iliuuserisassatut maleruagassat”.

Nørby-udvalgip Corporate Governance ima nassuiarpaa:
” Anguniakkat ingerlatseqatigiiffiup aqunneqarnerani tunngaviusut, aamma
tunngavissat ilusiliinerillu pingaarit, piginnittut kiisalu allat, ingerlatseqatigiiffiup
iliuusaanit sulissussineratigullu toqqannartumik sunnerneqartut (matumani
ataatsimut ingerlatseqatigiiffimmi “soqutigisaqartut”-nik/“susassartut”-nik
taaneqarsimasut). Soqutigisaqartut ilaatigut ukuupput: ingerlatseqatigiiffimmi
suleqataasut, akiligassaqarfigisat, pilersuisut, pisisartut aamma sumiiffimmi
pineqartumi innuttasasut.”

Suleqatigiissitaq Nørbyudvalgip nassuiaataanut isumaqataasinnaavoq.

Suleqatigiissitaq isumaqarpoq ingerlatseqatigiiffinnik aqutsilluarneq isiginiarneqarluarlerpat,
tamanna kalaallinut inuiaqatigiinnut iluaqutaanngitsoornavianngitsoq. Tamatuma
qularnanngitsumik kingunerissavaa, kalaallit ingerlatseqatigiiffiisa nunat tamalaat
tunngavigisaat iliuuserisartagaallu akuerineqartut malillugit ingerlanneqalernissaat,
inuiaqatigiit pigisaat kalaallit ingerlatseqitigiiffiini inissinneqarnikuusut isumannaatsumik
ammasumillu nakkutigineqalernissaat, Corporate Governance-illu
isummersorfigineqarneratigut ingerlatseqatigiiffiit pisortai, piginnittui il.il. annertunerusumik
isumassarsiorsinnaasasut, kiisalu kalaallit ingerlatseqatigiiffiinut aningaasaliisinnaaneq
pilerinarnerulissasoq.

Nørby-udvalgip nalunaarusiaa tunngavigerpiarlugu Corporate Governance pillugu
Danmarkimi isummersorneq annertunerulerpoq. Suleqatigiissitaq isumaqarpoq Kalaallit
Nunaanni isummersorneq pisariaqartoq, tamannami tunngavigalugu ingerlatseqatigiiffinni
taakkulu avatangiisiini isummersornikkut sulineq pitsaanerulersinnaammat, tamatumalu
nassatarisaanik ingerlatseqatigiiffinnik aqutsilluarneq isiginiarluarneqalissammat,
nalunaarusiamilu inassuteqaataasut tunngavigalugit piginnittut, (siamasissumik)
soqutigisaqartut, aningaasalersuillu tatigineqarnerulerneranni nunat tamalaat tunngavigisaat
iliuuserisartagaallu aallaavigalugit ingerlatseqatigiiffinnut aningaasaliinerit aqunneqarnerinut
pissutsit tamakku ilapittuutaasinnaasut.

Nunatsinni Corporate Governance tunngavimmigut nunani allani Corporate Governance-imit
allaanerussuteqangaanngilaq, kisiannili kalaallit ingerlatseqatigiiffii annertunerusumik
inulerinikkut, avatangiisitigut peqqinnissakkulu akisussaassuseqartariaqarput, kisalu
ingerlatseqatigiiffiit sulisussaqarniarneq eqqarsaatigalugu nunagisami sutigut tamatigut
sulisorisat piginnaanngorsarnissaat timitaleeqataafigalugit suleqataasariaqarmata.

4. Kalaallit Nunaani Ingerlatseqatigiiffinnik aqutsilluarnissamut
inassuteqaatit itisilernerat

Inassuteqaatit oqaatigineqartutut Nørby-udvalgip inassuteqaataanit aallaaveqarput, kisiannili
Kalaallit Nunaanni pissutsinut naleqqussarneqarsimallutik. Nørby-udvalgip aamma
Suleqatigiissitap ingerlatseqatigiiffiit aqulluarneqarnissaannut inassuteqaataasa imminnut
assersuunneqarnerat ilanngussaq 2-mi takussutissiorneqarpoq.

Suleqatigiissitat inassutigaat ingerlatseqatigiiffiit ukiumoortumik nalunaarusiortarnerminni
aqutsilluarnissaminnut matumani inassuteqaatit isumaliutigissagaat. Tassani
innersuussutigineqarpoq inassuteqaatit pingaarnertut immikkoortuisa arfineq pingasut
aallaavigineqarnissaat.

Ingerlatseqatigiiffiit Namminersornerullutik Oqartussanit pigineqartut.
Aktiaateqarluni ingerlatseqatigiiffinni Namminersornerullutik Oqartussat pigisaanni
piginnittuussuseq  ingerlatseqatigiiffinnik allanit pigineqartunit allaanerusutut taasariaqarpoq.
Tamanna ilaatigut peqquteqarpoq ingerlatseqatigiiffiit Namminersornerullutik Oqartussanit
pigineqartut pisortat suliassaataannik sullissisussaammata, tamatumanilu Naalakkersuisoq
susassaqarfimmut akisussaasuusoq ilaatigut Inatsisartunut akisussaaffeqarmat,
malitsigisaanillu aamma ingerlatseqatigiiffiit Ingerlatseqatigiiffiit pillugit inatsisinik
maleruagassaqartitaallutik. Tamatumunnga atatillugu inuiaqatigiinnit aningaasaliissutit
annertoqisut pituttorsimapput, malitsigisarpaalu aningasaliissutit taakku aqunneqarnissaannut
kiisalu taakkunanit periarfissaasunik soqutigisaqartut immikkullu piginittut mianerisassaannik
soqutigisaqarmata. Suleqatigiissitat isumaat naapertorlugu tamatuma malitsigisariaqarpaa,
ingerlatseqatigiiffiit taakku ingerlatseqatigiiffinnik aqutsilluarnissamut pissutsinik
maleruagassanik pisussaaffeqarmata, nalunaarusiami eqqartorneqartut aamma naapertorlugit.
Akerlinganilli Suleqatigiissitat isumaqarput, Namminersornerullutik Oqartussat piffissaq
ungasinnerusoq eqqarsaatigalugu anguniagassaliornissamut iliuuserisassanillu
tunngavilersuinissamut akisussaaffeqarmata, taamaalillutik ingerlatseqatigiiffiit piffissaq
ungasinnerusoq tunaartaralugu pilersaarusiorsinnaassammata, soqutigisaqartunut tamanut
iluaqutaasussamik. Tamanna tunuliaqutaralugu Suleqatigiissitat inassutigaat,
Namminersornerullutik Oqartussat tunngaviatigut ingerlatseqatigiiffinni aktiaanik
annertuumik pigisaqarfimminni aktiaanik pigisaqartutut qanoq iliorniarnerminnik
erseqqissaasariaqartut.

I. Aktiaateqartup inissisimanera aamma ingerlatseqatigiiffiup pisortaanik
suleqateqarnera.

”Ingerlatseqatigiiffiup pinginnittui, aktiaatillit aamma inuiqatigiit
ingerlatseqatigiiffiit sutigut tamatigut piumasaqaatinut allanngorartuartunut
naleqqussartuarsinnaanissaat ataatsimoorlutik soqutigisaqarfigivaat,

taamaalillutik ingerlatseqatigiiffiit  unammillersinnaanermut pigisanillu
nalilinnik pilersitsinnaanissamut piginnaaneqaannarsinnaaniassammata.
Ingerlatseqatigiiffinnik aqutsilluarnerup ilaatigut kingunerissavaa siulersuisut
pisortaasullu paasisariaqarmassuk aktiaatillit aamma pisortaasut akornanni
suleqatigiinnerup ingerlatseqatigiiffimmut pingaaruteqarluinnarnera.
Ingerlatseqatigiiffinni piginnittutut aktiaatillit toqqaannartumik
pisinnaatitaaffeqarnermikkut sunniuteqaqataasinnaanermikkullu pisortaasunit
aktiaatilittut soqutigisamik illersorneqarnissaat
suliniaqataaffigisinnaavaat, aamma ingerlatseqatigiiffimmi piffissaq
qaninnerusoq ungasinnerusorlu eqqarsaatigalugit atugassarititaasut
pitsaanerusumik atorluarnissaannut qulakkeerinneqataasinnaallutik.

Taamaattumik ingerlatseqatigiiffinnik aqutsilluarnermi pitsaasumik
atugassaqartitsinissaq tunngaviusariaqarpoq, aktiaatillit imminnut kiisalu
ingerlatseqatigiiffiup pisortaasalu isummersoqatigiittarnerisa
siuarsarneqarneratigut. Tamanna ilaatigut ataatsimeersuarnerup aqqani
attaveqaqatigiinnikkut aalajangersaasarnikkullu siuarsarneqarsinnaavoq, kiisalu
aningasaliissutit aamma ingerlatseqatigiiffimmi aktiaatillit
taaseqataasinnaanerisigut nalilersuinerup pilersinneqarneratigut.”
 [Nørby-udvalgi]

Suleqatigiissitat isumaqarput Nørby-udvalgip aktiaatillit pisortarisallu akornanni
suleqatigiittariaqarnermut taasai aamma kalaallit ingerlatseqatigiiffiinnut naleqquttuusut.

1. Piginnittuusutut suliaqarneq aamma attaveqaqatigiinneq.
Suleqatigiissitat inassutigaat, ingerlatseqatigiiffiit akuttunngitsumik aningaasaliisunik
ataatsimeeqateqartassasut, ingerlatseqatigiiffiup piginneqataasunut pissusaa tamatumani
oqaluuserineqartariaqarluni. Kalaallit Nunaata nunatamigut immikkooruteqarnera
pissutigalugu ingerlatseqatigiiffiup aktiaatillillu akornanni attaveqaqatigiinnermut
qarasaasiakkut atassuteqaatit (IT-teknologi) atorsinnaanginnersut nalilersortariaqarpoq.
Taamaaliornikkut qulakkeerniarneqassaaq aktiaatillit piginnittutut pisussaaffiinut tunngasut
ajornartorsiutitaqanngitsumik ingerlanneqarsinnaanissaat.

1.a. Ingerlatseqatigiiffiit Namminersornerullutik Oqartussanit pigineqartut.
Namminersornerullutik Oqartussat tamatumani Naalakkersuisuisut timitaliisuullutik
piginnittuunermikkut makku nakkutigisassarivaat: ingerlatseqatigiiffinnut inatsisit
tunngavigineqartut malinneqarnissaat, Inatsisartut Naalakkersuisuni ilasortat
akisussaatinneqarsinnaanerat pillugu peqqussutaat kiisalu inatsisit peqqussutillu
attuumassuteqartut naapertorneqarnersut, taamatuttaaq Naalakkersuisut sianigisassaraat
uppernassuseqarnermut tunngasut, inatsisit naapertorneqarnerannut tunngasut, siulersuisut
piginnaaneqarnerisa ataqqineqarnissaannut tunngasut, timitalimmik piginneqaataanermut

tunngasut, ammasuuneq paasiuminartuunerlu, sianigisassaraattaaq aktiaatillit allat
soqutigisinnaasaat.

Suleqatigiissitaq inassuteqarpoq ingerlatseqatigiiffinnut inatsisit naapertorlugit
Naalakkersuisut piginnittuunerminni siulersuisut piginnaarat akisussaanerallu ataqqinnillutik
isiginiassagaat. Taamaattumik piginninittuunermi ima ingerlatsisoqassanngilaq, allaat
piginnittoq ingerlatseqatigiiffimmi pisortatut imminut aqutsisussanngortittutut inississalluni.
Naalakkersuisut qulartitsissanngillat oqartussaasunit akisussaasunit suliassat tunniunneqartut
tunngavissaasut naapertorluarlugit aamma arlaannaanulluunniit attuumassuteqannginneq
tunngavigalugu ingerlatsisoqarneranik, tamatumani aamma eqqarsaatigineqarput
ingerlatseqatigiiffiit Namminersornerullutik Oqartussanit pigineqartut ingerlatseqatigiiffinnit
allanit unammillerteqarsimappata.

Suleqatigiissitat inassuteqarput ukioq sisamarterutikkaarlugu Naalakkersuisunut
nalunaarusiortoqartassasoq, tamatumanilu ingerlatsetigiiffimmi kisitsisit pingaarnerit
anguneqarsimasut kiisalu paasissutissat pisariaqartut piginnittunut
nalunaarutigineqartassapput. Inassutigineqarpoq nalunaaruteqartarnerup annertussusissaanik
imarisassaanillu sukumiinerusumik malittarisassiortoqarnissaa.

2. Taaseqataasinnaanermut pisinnaatitsinerit killiligaanerat.
Ingerlatseqatigiiffiit malittarisassaanni sapinngisaq malillugu taaseqataasinnaanermut
pisinnaatitaaffeqarnermut killilersuisoqarnissaa pinaveersimatittariaqarpoq, aammattaaq
taaseqataasinnaanermut pisinnaatitaaffeqarnermut assigiinngisitsinerit sapinngisaq malillugu
pinaveersimatinniartariaqarput, kiisalu aktiaateqartup ataatsip killililerlugu amerlassusilinnik
aktiaateqarnissaa pinaveersimatittariaqarluni. Killiliinerit ingerlatseqatigiiffinni
atuussimassappata, ingerlatseqatigiiffiit taakku nalilersortariaqarpaat tamatuma qanoq
naleqquttuutiginera, ukiumoortumillu nalunaarusiornermi nalilertariaqarlugu taamatut
killiliinerit pissutsit aallaavigalugit atorunnaarsitsinissaq periarfissaanersoq
kissaatiginarnersorlu.

3. Ataatsimeersuarnerup piareersarneqarnera.
Ataatsimeersuarnermut piffissaalluartillugu aggersaasoqartassaaq, taamaalillutik aktiaatillit
piffissaqarluartik piareersarsinnaassammata, kiisalu oqaluuserisassani immikkoortut
ilanngunneqarsimasut nalilersorluarnerusinnaassammatigit. Tamatumunnga atatillugu
ataatsimeersuarnermi sammisassat tunngavigalugit oqaluuserisassat ersarissumik
immikkoortitersimasariaqarput. Oqaluuserisassat aktiaatilinnut nassiunneqarneranni
oqaluuserisassani immikkoortunut nalilersuinissamut atortussat sukumiisumik nassuiaatitallit
ilanngunneqartariaqarput. Taaseqataanissamut siulersuisunut piginnaatitsineq
ataatsimeersuarnermut aalajangersimasumut ataatsimut killeqartariaqarpoq,
piginnaatitsissummilu allassimasariaqarpoq piginneqataasoq oqaluuserisassanut
ataasiakkaanut tunngasunik qanoq piginnaatitsinersoq.

II. Soqutigisaqartut inissisimanerat aamma ingerlatseqatigiiffimmut
pingaaruteqarnerat.

”Ingerlatseqatigiiffiup ingerlalluarnissaanut aamma siunissamut periarfissaanut
pingaaruteqarpoq, ingerlatseqatigiiffiup soqutiginnitsiminut (stakeholders)
atassuteqarluartuunissaa. Soqutigisaqartoq tassaavoq ingerlatseqatigiiffiup
iliuusaanit sulissussineratigullu toqqannartumik sunnerneqartartoq.
Taamaattumik kissaatiginarpoq ingerlatseqatigiiffiup pisortaannit taakku
oqaloqatigineqartarnerisa siuarsarlugulu kaammattuutigisarnissaa.

Ingerlatseqatigiiffiup aamma soqutiginnittuisa akornanni pissarsinarluartumik
suleqatigiinnissap tunngavigisariaqarpaa ammasuuneq ataatsimullu imminut
ataqqeqatigiinneq.”
[Nørby-udvalgi]

Taamatut isumaliuteqarneq Suleqatigiissitap ilalersornartippaa, inassutigalugulu
ingerlatseqatigiiffiit siulersuisui ingerlatseqatigiiffiup sussassaqarfigisaminut
pissuserisartagassaannik maleruagassiussasut, tassungalu atatillugu avatangiisinut, sulisorisat
avatangiisiinut, ilinniagaqarnermut aamma inulerinermut tunngasunik paasissutissanik
ingerlatitseqqittarnissaq, kiisalu ingerlatseqatigiiffiup tunngaviusumik isumaliutaanik
naleqartitaanillu paasissutissanik ingerlatseqqittarnissamut maleruagassiussasut.

Ingerlatseqatigiiffiup ingerlatseriaasia aalajangeriigaq tunngavigalugu soqutiginnitsit
soqutigisaasa ataqqineqartariaqarnerat isiginiartariaqarpoq. Siulersuisut nakkutigisariaqarpaat
pisortaasut soqutigisaqartullu akornanni naammaginartumik isummersoqatigiittoqartarnersoq,
ingerlatseqatigiiffiup ineriartornissaa nukittorsarneqarnissaalu siunertaralugu.

III. Ammasuuneq paasiuminartuunissarlu.

”Aktiaatillit tamatumanilu aktiaatilinngorsinnaasut kiisalu soqutiginnittut allat
pissutsitigut arlaqartutigut ingerlatseqatigiiffik pillugu paasissutissanik
pisariaqartitsipput. Ingerlatseqatigiiffimmut paasinninnerannut
attuumassuteqarnerannullu, ingerlatseqatigiiffiup ilaatigut  paasissutissanik
annertussutsimikkut naammattunik aamma paasissutissanik pitsaassutsimikkut
naleqquttunik tamanut nalunaaruteqartarnera tunngaviuvoq. Ammasuuneq
paasiuminartuunissarlu ingerlatseqatigiiffimmi aktiaatillit soqutigisaqartullu allat
ataavartumik ingerlatseqatigiiffik pillugu siunissamilu periarfissarisinnaasaanut
nalilersuisinnaanerat isummersorsinnaanerallu  aallaaviupput,
taamaaliornikkullu aktiaatillit soqutigaqartullu allat ingerlatseqatigiiffimmi
timitalimmik suleqataasinnaassapput.”

Oqaatsit taakku aamma Nørby-udvalgimeersuupput, taaneqartullu Suleqatigiissitamit
ilalersornartinneqarput. Tamatuma saniatigut isumaqarpugut, siulersuisut
paasissutissiisarnermut attaveqaqatigiinnermullu periusissanik pilersitsisariaqartut, tassungalu
atatillugu ajornartorsiulernermi aqutseriaatsimik. Qulakkeerneqartariaqarpoq paasissutissat
pingaarutillit piaarnerpaamik tamanut saqqummiunneqartassasut, taamaalillutik aktiaatillit,
aningaasalersuisut, niueqatigisartakkat soqutigisaqartullu allat aalajangiinissaminnut
paasissutissanik tunngaveqarsinnaaniassammata. Tamanut saqqummiussassat tatiginartumik
tamakkiisumillu iluseqarlutik saqqummiunneqartariaqarput.

1. Paasissutissat aamma paasissutissiissutinik ingerlatitseqqittarneq.
Paasissutissiissutinik ingerlatitseqqittarnermi kalaallisut danskisullu ingerlatsisarnissaq
pisariaqarpoq, pisariaqartutigullu tuluttut. Qarasaasiakkut passissutissiisarnikkut (IT)
ingerlatitseqqittarneq periarfissaalluarpoq. Internet-sikkut nittartakkami oqaatsit arlariit
atorneqarsimappata, oqaatsit saqqummiunneqartut assigiittariaqarput.

2. Ukiumoortumik nalunaarusiaq.
Ukiumoortumik nalunaarusiaq inatsisit atuuttut naapertorlugit suliarineqartassaaq.
Siulersuisut nalilersortariaqarpaat pissuserineqartartut akuerisaasut tunngavigalugit
ilassuteqartoqarsinnaanersoq, ingerlatseqatigiiffiup suliaanut tamanna naleqquttuuppat.

3. Ilassutitut paasissutissat.
Siulersuisut ukiumoortumik nalunaarutissap suliarinerani isummerfigisariaqarpaat
ilassutissatut paasissutissat ilanngunngunneqarsinnaanerat iluaqutaassanersoq. Soorlu
aningaasarsiornermut tunngasuunngitsunik; taaneqarsinnaapullu oqaatsinut atugarisanut
pissuserisat, avatangiisinut sulisullu avatangiisiinut tunngassuteqartut, ileqqorissaarnissamut
inulerinermullu akisussaaffeqarneq, aserfallatsaaliinerit aamma ingerlatseqatigiiffiup
ilisimasanik piginnaanngorsaanermillu pitsanngorsaanera kiisalu
misissuinermik/ilisimatusarnermik ingerlatsineq.

4. Ingerlatseqatigiiffiit Namminersornerullutik Oqartussanit pigineqartut.
Suliffeqarfinni ingerlatseqatigiiffinnilu salliutillugit sulisinneqartuni imaluunniit pisortanit
kiffartuussinissamut isumaqatigiissuteqarfiusuni ammasuuneq paasiuminartumillu
ingerlatsineq anguniartariaqarpoq, taakkununngalu ilaasariaqarluni ingerlatseqatigiiffiit
paasissutissanik naammattunik ingerlatseqqittarnissaat, tamatumunngami pissutaavoq
inuiaqatigiit soqutigisaqarnerat, pisortanimmi aningaasaliissutit annertoqisut
ingerlatseqatigiiffinnut taamaattunut pituttugaasarmata, tamatumalu kingunerisinnaammagu
ingerlatseqatigiiffimmi pineqartumi annaasaqarsinnaanerup nalorninartorsiutaasinnaanera.

Suleqatigiissitaq isumaqarpoq suliffeqarfiit ingerlatseqatigiiffiillu pineqartut
atassuteqarnermut suliffeqarfimmut/ingerlatseqatigiiffimmut soqutigisaqartunut

paasissutissanik sunik paasissutissanillu pisariaqartunik tunineqartarnissaannut
periusissaqartariaqartut. Siulersuisut suliariaasissatut najoqqutassaminni
isummersimasariaqarput paasissutissat suut sulisorisanut inuiaqatigiinnullu siulersuisunit
ingerlateqqinneqartarnissaannut tunngaviusariaqarnersut.

Suleqatigiissitat isumaat naapertorlugu Namminersornerullutik Oqartussanit suliffeqarfiit
sulisitat Ammasuuneq paasiuminartuunissarlu anguniartariaqarpaat, siamasissumik isigalugu
ingerlatseqatigiiffiit soqutigisaqartunut annertuumik pingaaruteqartutut isigineqarmata.
Suleqatigiissitat ilisimavaat suliffeqarfiit sulisitat arlallit ilusimikkut, aaqqissugaanermikkut
aningaasatigullu aqutsinikkut ilaatigut aktieselskabinut inatsisigitinneqartunut
naleqqussarneqarsimanerat.

Suleqatigiissitat inassutigaat suliffeqarfiit sulisitat naatsorsuutinik kisitsinillu immikkut
isigisariaqartunik ammasumik saqqumiussisassasut, soorlu ilaatigut ingerlatseqatigiiffiit
aktiaatillit taamaaliortatut.

IV. Siulersuisut suliassaat aamma akisussaaffii.
Corporate Governance-mi siulersuisut qitiusumik inissisimapput. Aktiaateqartut sinnerlugit
siulersuisut akisussaaffik tunniunneqartoq nakkutigisussaavaat.

”Siulersuisut pisussaaffigaat aktiaatillit soqutigisaannik pitsaasumik
soqutiginnittunullu allanut qajassuartumik ingerlatsinissaq. Aqutsisutut
siulersuisut pisortallu akornanni suliassat agguataarneqarneranni,
siulersuisut tunngaviatigut suliassaraat akisussaaffigalugulu pisortaasut
sulinerannik malittarisassaliornissaq nakkutiginninnissarlu. Aqutsisunit
pingaarutilittut suliassaapput ingerlatseqatigiiffiup pilersaarutaanik
naleqquttunik ineriartortitsinissaq aalajangersaanissarlu.
Pingaaruteqarpoq pilersaarutit pisariaqartut iluanni ineriartortitsinissamut
malitseqartitsisarnissamullu siulersuisut pisortaasunik
suleqateqarnermikkut qulakkeerininnissaat.   
[Nørby-udvalgi]

Suleqatigiissiat isumaqarput Nørby-udvalgip siulersuisut suliassaat akisussaaffiilu pillugit
allaaserisai aamma kalaallit ingerlatseqatigiiffiinut naleqquttuusut.

1. Siulersuisut ataatsimut isigalugu suliassaat aamma akisussaaffii.
Kalaallit Nunaanittaaq siulersuisut ataatsimut isigalugu ingerlatseqatigiiffinnik
aqutsisuussapput, tamatumanilu ilaassapput ingerlatseqatigiiffiup ingerlanneqarneranut
killiliussarititanik suliaqarneq, iliuusissanik pilersaarusiorneq, tamatumalu malitsigisaanik
ataavartumik ingerlatseqatigiiffiup pisortarisaasalu sulinerani aningaasatigut
pisortaqarnikkullu nakkutiliineq. Piumasaqaataasariaqarpoq siulersuisut piffissaq

ungasinnerusoq eqqarsaatigalugu anguniagassaliorlutik iliuusissanillu pilersaarusiornissaat,
kiisalu anguniakkat iliusissatullu pilersaarutit piviusunngortinneqarnissaat
malitseqartinnissaallu.

Siulersuisut pisussaaffigaat pisortanik piginnaanilinnik atorfinititsinissaq, kiisalu
atorfinititsinermut ersarissunik naleqquttunillu atugassaqartitsinissaq, tamatumani aamma
ilaasariaqarlutik iliuusissat kaammattuutisiaqartitsisinnaanerit. Suleqatigiissitaq
inassuteqarpoq pisortarisat pillugit sukumiisumik malittarisassiortoqassasoq, tassanilu
pisortarisat ingerlatseqatigiiffimmut siulersuisunullu pisinnaatitaaffii pisussaaffiilu
aalajangersarneqarsimassallutik.

Siulersuisut ingerlatseqatigiiffiup soqutigisaqartunut iluaqutaasumik pitsaasumillu
atassuteqarnissamut isumaginneqataasariaqarput.

Suleqatigiissitat inassuteqarput suliffeqarfinnut sulisinneqartunut immikkut malitassanik
pilersitsisoqarnissaa, siulersuisunik siunnersuisartunik pilersitsinikkut, taakkulu
suleqatigineqartassapput ilaatigullu suliffeqarfiup ulluinnarni pisortaannut nakkutilliisutut
inissisimassallutik.

2. Siulersuisut siulittaasuat.
Siulersuisut siulittaasuata qulakkeertariaqarpaa siulersuisut sulineranni pitsaanerpaamik
atugassaqartinneqarnissaat, kiisalu suleqataassalluni siulersuisut iluminni
suleqatigiissinnaanerannut kiisalu ingerlatseqatigiiffiup ajornartorsiutigiligaanik ammasumik
oqaloqatigiissinnaanerannut aqqutissiuusinissaq. Siulersuisut siulittaasuata
qulakkeertariaqarpaa siulersuisuni ilaasortat ataasiakkat ilisimasaasa, misilittagaasa
piginnaanerisalu atorluarneqarnissaat, tamakkumi ingerlatseqatigiiffimmi pitsaanerpaamik
atorluarniartariaqarmata. Nørby-udvalgip inassuteqaatigisaatut siulittaasup tullissaanik
toqqaasoqartariaqarpoq, siulittaasup pisinnaannginnerani kingoraartaasinnaasumik, kiisalu
siulittaasup tullia siulittaasumut timitalimmik suleqataasutut inissisimasariaqarpoq.
Siulersuisut suleriaasissatut najoqqutassaanni allassimasariaqarpoq siulittaasup taassumalu
tulliata suut pisussaaffiginerai, suut suliassarinerai suullu akisussaaffiginerai.

3. Siulersuisuni sulinerup aaqqissuuneqarnera.
Tunngaviusariaqarpoq siulersuisut aktiaateqarluni ingerlatseqatigiiffiit inatsisaat
naapertorlugu siulersuisut suleriaasissaattut najoqqutassiornissaat, najoqqutassamilu
siulersuisut sulinerannut killissarititat allassimassapput. Suleriaasissatut najoqqutassaq
ingerlatseqatigiiffiup pissutsinut atugaanut naleqqussagaassaaq, ukiumullu minnerpaamik
ataasiarluni misissorneqartassalluni, ingerlatseqatigiiffiup pisariaqartitaanut suli
naleqqunnersoq nalilersorniarlugu.

Sapinngisamik siulersuisuni ilaasortat tamarmiusut najuunnissamut periarfissaqarneranni
ataatsimiinnerit ingerlanneqartassapput. Aalajangigassat annertuut pingaarutillillu aatsaat
aalajangerneqartassapput siulersuisuni ilaasortat tamarmiusut najuutsillugit
isumaqatigiinniartoqareerpat. Akuttunngitsumik ataatsimiittoqartassaaq ingerlatseqatigiiffiup
pisariaqartitsinera naapertorlugu, taamaaliortoqartassaarlu siulersuisut pisortarisallu
suleqatigiittutut periuseqartariaqarmata, taamaaliortoqartariaqarpormi ingerlatseqatigiiffik
sutigut tamatigut pilertortumik pisariaqartunullu aalajangigassanut piareersimajuassappat.

4. Siulersuisunut paasissutissiisarneq.
Siulersuisut pisortaasut siulersunut nalunaaruteqartarnissaannut najoqqutassiortariaqarput,
kiisalu siulersuisut pisortaasullu akornanni attaveqaqatigiinnerup ilusissai
aalajangertariaqarlutik. Taamatut maleruagassat suliarineqarsimagaluarpataluunniit
pisortaasut siulersuisunut paasissutissanik pingaarutilinnik nalunaaruteqartarnissamut
qulakkeerinnissallutik pissussaaffeqarput.

V. Siulersuisut katitigaanerat.

”Pingaaruteqarpoq siulersuisut katitigaanermikkut aqutsisutut suliassatik
sunniuteqarluartumik siumullu isigisumik ingerlatsisinnaanissaat.
Tamatumanilu ilaapput ingerlatseqatigiiffimmi iluusissatut pilersaarutit,
kiisalu pisortaasunik timitalimmik piginnaaneqassuserlu aallavigalugu
suleqateqarnissaq. Pingaaruteqarportaaq siulersut arlaannaannilluunniit
immikkut soqutigisaqarneq aallaaviginagu sulisinnaanissaat. Siulersuisut
ataavartumik qulakkeertariaqarpaat siulersuisut katitigaanermikkut
suleriaatsimikkullu ingerlatseqatigiiffimmut piumasaqaataasunik pissutsit
aallaavigalugit naammassisaqarnissaq.”
[Nørby-udvalgi]

Suleqatigiissitat isumaqarput Nørby-udvalgip siulersuisut suliassaat akisussaaffiilu pillugit
allaaserisai aamma kalaallit ingerlatseqatigiiffiinut naleqquttuusut.

1. Siulersuisunik toqqaaneq aamma nutaanik siulersuisussarsiortarneq.
Siulersunut ilaasortassatut inuit piginnaaneqartut qinigaasariaqarput, taakkulu suliakkut
piginnaaneqarnerminnik uppernarsaateqassapput, soorlu sussaqarfimmi
ilinniagaqarsimanikkut, kiisalu siulersuni imaluunniit pisortaaffinni assingusuni
suliaqarsimanernerminnik misilittagaqarnermikkut. Suleqatigiissitat inassutigisinnaanngilaat
siulersuisunut naalakkersuinikkut partiit, kattuffiit soqutigisaqaqatigiiffiit assigissaallu
tunuliaqutaralugit toqqagaasarnissaq. Siulersuisut katitigaanerisa qulakkiissavaa siulersunut
ilaasortaqarnikkut piginnaaneqarfiit ataatsimut pigineqarnissaat, tamannami pisariaqarpoq
siulersuisut pitsaanerpaamik suliassatik naammassiniassappatigit.

Inassutigineqarpoq siulersuisut siulittaasuata tulliatalu piginnittumut siulersuisut
katitigaanissaat/allanngortinneqartarnissaat pillugu siunnersuuteqartassasut. Kisiartaalluni
aktiaatillip imaluunniit amerlanerussuteqarluni aktiaatillip siulersut katitigaanerisa
allanngortinneqarnissaat kissaatiginartissimappagu, tamanna sioqqullugu
ataatsimeersuarnissarlu sioqqutingaatsiarlugu siulersuisut siulittaasuannik immaqalu
tullersortaanik oqaloqateqaqqaartariaqarpoq. Siulersuisunut ilaasortat
qinigaaqqittussaanngitsut imaluunniit qinigaaffiup nalaani taarserneqartussat, sioqqutsisumik
ilaasortaajunnaanerat pillugu nalunaarfigineqartariaqarput  - minnerpaamik
ilaasortaajunnaarnissaannut ullut 14-it sioqqullugit.

Siulersuisut katitigaanerinut atatillugu isumaliutigineqartariaqarportaaq Kalaallit Nunaanni
sumiiffiit ilaanni assigiinngitsutigut sulilluarsimasumik piukkunnartoqannginnersoq, siunissaq
eqqarsaatigalugu siulersuisuni sulinermut piukkunnaateqarsinnaasumik, naak piffissaq
taannarpiaq eqqarsaatigalugu pisariaqartumik misilittagaqanngikkaluartumik. Siulersuisunut
ilaasortat amerlanersaat sukkulluunniit ataatsimeersuarnermi qinigaasut piginnaanernik
pisariaqartunik pigisaqartariaqarput.

Inassutigineqarpoq ingerlatseqatigiiffiit Namminersornerullutik Oqartussanit tamakkiisumik
ilaannakortumilluunniit pigineqartut, imaluunniit ingerlatseqatigiiffiit salliutillugit
sulisinneqartut imaluunniit pisortanit kiffartuussinissamut isumaqatigiissuteqarfiusut
siulersuisuinut atorfillit imaluunniit naalakkersuinikkut piffissami pineqartumi nuna
tamakkerlugu imaluunnit kommuni sinnerlugu qinigaasut siulersuisunut qinigaasassanngitsut.

2. Siulersuisunut ilaasortat nutaat suliassamut piareersartinneqarnerat aamma
ilinniartinneqarnerat.
Siulersuisunut ilaasortap siulersuisunut ilaasortanngoreernermini ingerlatseqatigiiffimmut
tunngasunik annertuumik paasiniaanissani pisussaaffigaa. Siulersuisunili nutaatut
ilaasortanngortut siulersuisunut ilaasortanngornerminni ingerlatseqatigiiffimmit suliassamut
naammattumik piareersartinneqarnissaat pisariaqarpoq.

Ilaasortap nutaap sinniisuulernerani nalilertariaqarpoq siulersuisunut ilaasortap
annertunerusumik ilinniartinneqarnissaa pisariaqarnersoq, tamatumuunakkut siulersuisunut
ilaasortaq sulinermut tigussaasumik piginnaaneqarluarlunilu suleqataasinnaaniassammat,
aamma siulersuisuni pisortallu akornanni ingerlatseqatigiiffiup siunissami ineriartornissaa
pillugu kiisalu piffissaq qaninnerusoq ungasinnerusorlu eqqarsaatigalugit anguniakkanik
naleqquttumik oqalliseqataasinnaaniassammat.

3. Siulersuisuni ilaasortat amerlassusilerneqarnerat.
Siulersuisut ilaasortaasa amerlassusiat ingerlatseqatigiiffimmi pissutsinut
naleqqussarneqartariaqarpoq, taamaaliornikkummi siulersuisut ingerlatseqatigiiffimmi
suliassat pillugit sunniuteqarluartumik tunniusimallutillu suliaqarsinnaapput. Siulersuisunut

ilaasortat ataatsimeersuarnermi qinikkat tunngaviatigut amerlanerpaamik arfiniliusariaqarput.
Siulersuisut minnerunngitsumillu siulersuisunut siulittaasup siulersuisunut ilaasortat
amerlavallaannginnerat imaluunniit ikippallaannginnerat ataavartumik nalilersortariaqarpaat.

4. Siulersuisut arlaannaannulluunniit attuumassuteqannginnerat.
Siulersuisut ima katitigaasariaqarput immikkut soqutisat avaqqullugit sulisinnaasariaqarlutik.
Taamaattumik ingerlatseqatigiiffinni siulersuisut amerlanerussuteqartut arlaannaannulluunniit
attuumassuteqartariaqanngillat.

Matumani arlaannaannulluunnit atuumassuteqannginneq ima paasisariaqarpoq; siulersuisuni
ilaasortaq ukiuni pingasuni kingullerni a) ingerlatseqatigiiffimmi sulisuusimassanngitsoq b)
ingerlatseqatigiiffimmi pisortaasunut ilaasimassanngitsoq c) ingerlatseqatigiiffimmut
inuussutissarsiutigalugu siunnersortaasimassanngitsoq d) ingerlatseqatigiiffimmut sullivimmi
inuussutissarsiorfittut siunnersuisarsimasumi aningaasarsiornikkut
soqutigisaqarnikuussangitsoq. Siulersuisuni ilaasortaq ingerlatseqatigiiffimmi
aktiaateqanngikkaluarluni ingerlatseqatigiiffimmut pilersaarusiornikkut annertuumik
soqutigisaqarpat, taava siulersuisunut ilaasortaq taanna arlaannaannulluunniit
attuumassuteqanngitsuusutut taaneqarsinnaanngilaq. Suleqatigiissitat maluginiarpaat,
inassuteqaat tamanna Nørby-udvalgip inassuteqaataanit allaanerungaatsiartoq, kisiannili
Kalaallit Nunaanni inuttaliiniartarneq eqqarsaatigalugu arlaannaannulluunniit
attumassuteqannginnerup sakkukinnerusumik isiginiartariaqarnera pisariaqarpoq.

Inassutigineqarpoq siulersuisuni ilaasortat pillugit ukiumoortumik nalunaarusiami makku
nalunaarsorneqartassasut: siulersuisuni ilaasortat qanoq atorfeqarnersut,
(ingerlatseqatigiiffinni) allani pisortatut aamma siulersuisutut inissisimanerat, siulersuisuni
ilaasortatut ingerlatseqatigiiffimmi ataatsimoorussamillu ingerlatseqatigiiffissuarni
(koncernforbundne selskaber) qassinik aktiaateqarnersoq taaseqataasinnaassuseqarnersorlu,
kiisalu ukiup ingerlanerani aktiaatit taaseqataasinaassutsillu qanoq allannguuteqarsimanersut.

Suleqatigiissitattaaq Nørbyudvalgisulli inassutigivaat, ingerlatseqatigiiffimmi pisortatut
inissisimasut siulersuisuni inissisimasariaqanngitsut. Amerlanerussuteqarluni aktiaatilik
pisortatut siulersuisuni ilaasortatullu ataatsikkut inissisimasinnaasariaqanngillaq. Siulersuisut
pisussaaffigaat qulakkiissallugu aktiaateqartut tamarmik soqutigisaat sapinngisaq malillugu
isiginiassallugit, amerlanerussuteqarluni aktiaatillip soqutigisai kisiisa pinnagit.

Ukiumoortumik nalunaarusiaq siulersuisut pillugit makkuninnga paasissutissanik
imaqartariaqarpoq:

- pineqartup atorfia
- kalaallit nunami allamiullu ingerlatseqatigiiffiini allani pisortatut siulersuisunilu

ilaasortatut inissisimaneranik

- ingerlatseqatigiiffimmi ingerlatseqatigiiffissuarnilu ataatsimut ingerlanneqartuni
(koncernforbundne selskaber) qassinik aktiaateqarnersoq kiisalu ukiumi
naatsorsuiffimmi aktiaatit qassinik allannguuteqarsimanersut.

5. Ataatsimiittarnerit akuttussusiat.
Siulersuisut ataatsimiinissamut sulinissamullu pilersaarutit suliarineqareersimasut
tunngavigalugit akuttunngitsumik ataatsimiittassapput. Tamatuma saniatigut ataatsimiinnerit
ingerlanneqartariaqarput, ingerlatseqatigiiffimmut tunngasut isumagineqarnissaat
pisariaqartutut isigineqarpata. Ikinnerpaamik ukiumut ileqquusumik sisamariarluni
ataatsimiittoqartariaqarpoq.

Ukiumoortumik nalunaarusiami ukiumut qasseriarluni ataatsimiittarsimaneq
nalunaarsuutigisariaqarpoq.

6. Siulersuisuni sulinermut piffissaqarneq aamma siulersuisuni ilaasortaaffiit qassiunissaat.
Siulersuisuni ilaasortap siulersuisunut ilanngutinnginnerani ingerlatseqatigiiffimmi
pineqartumi isumakuluuteqarani piffissaqarluarlunilu siulersuisuni suleqataasinnaanera
nalilersorluartariaqarpoq. Inassutigineqarpoq siulersunut ilaasortaq siulersuisuni sulinermi
saniatigut pisortatut atorfeqareersoq ingerlatseqatigiiffiit pingasut siulersuisui sinnerlugit
sinniissuuffeqarsinnaassanngitsoq, imaluunniit amerlanerpaamik siulersuisoqarfimmi
taamaallaat ataatsimi siulittaasuusinnaassasoq aamma ingerlatseqatigiiffinni
ingerlatseqatigiiffissuarnut atasuunngitsuni ataatsimi ilaasortaasinnaassasoq.

7. Siulersuisunut sulinermi ukiut killissarititaasut.
Ukiumoortumik nalunaarusiami siulersuisut ukiui nalunaarsorneqartariaqarput. Siulersuisunit
ilaasortaajunnaarneq kingusinnerpaamik pisariaqarpoq siulersuisunut ilaasortaq 70-iliippat.

8. Qinigaaffiup sivisussusia.
Siulersuisuni ilaasortat qinigaaffiisa sivisussusiat sivisunerpaamik ukiut pingasukkaarlugit
pisariaqarpoq. Qinigaaffiup sivissusia ukiukkaartumik pisariaqanngilaq, taarsiisarnerimmi
akulikinnerisigut siulersuisut sulinerannut ataavartitsiniarneq sanngiillisinneqarsinnaavoq.
Siulersuisut sulinerat ataavartinniarlugu siulersuisut taarserneqartarnissaannut
akuttussusiliisarneq aaqqissuunneqartariaqarpoq. Ukiumoortumik nalunaarusiami
nalunaarsorneqartariaqarpoq siulersuisuni ilaasortat ataasiakkaat qanga siulersuisunut
qinigaasimanersut, qinigaaqqissimappata qanga tamanna pisimanersoq qangalu qinigaaffik
taamaatissimanersoq. Siulersuisunut ilaasortaq ukiut qulingiluat sinnerlugit
siulersuisuniittariaqanngilaq.

Siulersuisunut ilaasortaq allamik atorfittaarsimaguni tamanna siulersuisoqatiminut
nalunaarutigisariaqarpaa, kiisalu siulersuisutut ilaasortaanini taamaatinniarlugu
nalunaarsinnaalluni.

9. Siulersuisuni ataatsimiititaliaq.
Inassutigineqarpoq tunngaviatigut siulersuisuni ataatsimiititaliortoqartassanngitsoq,
siulersuisut eqaatsumik sulinasuarsinnaanerat naatsorsuutigisariaqarmat. Siulersuisunili
amerlasuunik ilaasortaqartuni siulersuisuni atatsimiititaliortoqarsinnaanerata
pisariaqartinneqarsinnaanera isumaliutigineqarsinnaavoq. Taamaattoqassappat siulersuisuni
ataatsimiititaliap suliassai pisussaaffiilu sukumiisumik nalunaarsortariaqarput.
Pingaaruteqarpoq siulersuisut qulakkeerinnissasut paasissutissat siulersuini ilaasortanut
ataasiakkaanut pingaaruteqarsinnaasut siulersuisunut tamarmiusunut
sassaalliutigineqartarnissaat, taamaallaallu siulersuisuni ataatsimiititaliamut pinnatik.
Inassutigineqarpoq siulersuisuni ataatsimiititaliap suliassat siulersuisunut tamarmiusunut
saqqummiussassat piareersaasiortassagai, siulersullu tamarmiusut aalajangiisassasut.

10. Imminut nalilersortarneq.
Niuffaffiit inuiaqatigiillu ineriartortuartut suliffeqarfiup taassumalu pisortaasa
soqutigisaqarfimmut eqqortumik piginnaaneqarnissaannik qulakkeerinninnissamut
piumasaqartuarput. Tamatuma soorunami nassatarisarpaa siulersuisut pisortaasullu
eqaatsumik ineriartornissamut piumasaqarfigineqarnerannik. Suleqatigiissitat isumaqarput
pisortaasut ineriartornermut malinnaanerat qulakkeerniassagaanni imminut nalilersortarneq
pingaaruteqarluinnartuusoq.

Suleqatigiissitap ilisimalluarpaa Kalaallit Nunaanni imminut nalilersortarneq
annertunerusumik atugaanikuunngitsoq. Kisiannili Suleqatigiissitaq isumaqarpoq
ikaarsaariarfik annertunngitsoq aqqusaariarlugu nalilersuisarneq aqutsisunit
ileqquulertariaqartoq. Tassunga atatillugu pissusissamisuussaaq kukkunersiuinermut atatilligu
piginnittuusoq paasissutissinneqartarpat, pisortarisat nalilersuisarnermut iliuutsinik
pilersitsisimanersut, kiisalu aalajangersimasumik tamanna ingerlanneqartarnersoq.

Nalilersuisarnermut periutsit ukunannga imaqartariaqarput: ”Ingerlatseqatigiiffiup iluani
siulersuisut sulinerannik nalilersuineq”, ”Siulersuisut pisortarisanik nalilersuinerat”.
”Siulersuisut pisortallu suleqatigiinnerannik nalilersuineq”

10.a. Ingerlatseqatigiiffiup iluani siulersuisut sulinerannik nalilersuineq.
Siulersuisut sulinerannik ataavartumik aaqqissuulluakkamillu siulersuisut nalilersuinermut
periusissanik tunngavilersuisariaqarput, tamatuma ataani siulittaasup ilaasortallu ataasiakkaat
sulinerat, sulinerup annertussusia aamma angusat kiisalu siulersuisut suleriaasiannik,
katitigaanerannik anguniakkat periusissallu naammassineqarnerannut nalilersuineq.
Nalilersuineq ukiumut ataasiarluni pisariaqarpoq, nalilersuineq saqqummiunneqassaaq
ingerlatseqatigiiffiup ileqquusumik ataatsimeersuarnissaa sioqqulluarlugu. Siulersuisunut
siulittaasup nalilersuineq isumagisinnaavaa, pisariaqarpat avataanit ikiorteqarnikkut.
Nalilersuinerup inernera siulersuisunut tamarmiusunut saqqummiunneqassaaq.

Ukiumoortumik nalunaarusiami nalunaarsuusiarineqassaaq siulersuisut imminnut
nalilersuinertik qanoq aaqqissuussimaneraat.

10.b. Pisortarisanik nalilersuineq.
Inassutigineqarpoq siulersuisut ukiumut ataasiarlutik pisortarisat sulinerat angusarisaallu
najoqutassat aalajangereeriikkat malillugit nalilersortassagaat.

10.c. Siulersuisut pisortallu suleqatigiinnerannik nalilersuineq.
Siulersuisut pisortaasullu ukiumut ataasiarlutik ingerlatseqatigiiffiup immikkoortuisa taakku
marlut suleqatigiinnerat pillugu nalilersuisarnissamut periusissanik aalajangersaasariaqarput.
Nalilersuinerup inernera siulersuisunut tamarmiusunut saqqummiunneqassaaq. Nalilersuineq
ingerlanneqarsinnaavoq pisortanut malittarisassat atuuttut aallaavigalugit.

VI. Siulersuisut aamma pisortaasut akissaateqartinnerat.

”Unamminartumik akissaateqartitsineq siulersuisuni ilaasortanik
pisortanillu piginnaanilinnik inuttaqartitsinissamut taakkulu
ataannarnissaanut pingaaruteqarpoq. Suliat naammassineqarnissaannut
siulersuisut pisortaasullu akissaateqartinneqarnerat suliassiissutinut
akisussaaffimmullu tunniunneqartumut naleqquttuusariaqarput.

Kaammatuutisiaqartitsineq aallaavigalugu naammassisallu tunngavigalugit
akissaasersuinikkut aktiaatillit aamma ingerlatseqatigiiffimmi aqutsisut
soqutigisaqaqatigiinnerannik pilersitsisoqarsinnaavoq, tamatumalu
kingunerisinnaavaa ingerlatseqatigiiffimmi aqutsisut annertunerusumik
ingerlatseqatigiiffimmi nalilinnik pilersitsisarnermik isiginninnerulernerat.
Pingaaruteqarpoq kaammattuutisiaqartitsinermut pingaarutillit tamarmik
ammasumik saqqummiunneqartarnissaat.”
 [Nørby-udvalgi]

Ingerlatseqatigiiffinnik aqutsilluarnissamut Suleqatigiissitat Nørby-udvalgip isummersuutai
isumaqatigisinnaavai. Suleqatigiissitat inassutigaat ingerlatseqatigiiffinni
Namminersornerullutik Oqartussanit tamakkiisumik ilaannakortumilluunniit pigineqartuni
siulersuisut pisortaasalu tunngaviatigut akissateqartinnerat Kalaalit Nunaanni /Danmarkimi
ingerlatseqatigiiffinni assingusuni akissaatigitinneqartunut
naleqqersuunneqarsinnaasariaqartoq. Tamatumunnga atatillugu pingaaruteqarpoq akissarsiat
akisussaaffiit tassungalugu atatillugu mianernarsinaasut aallaavigalugit
annertussusilerneqarpata. Suleqatigiissitat eqqarsarnartoqartippaat ullumikkut siulersuisunut
akissaatigitinneqartartut assigiissarneqartarnerat, pissusissamisoorsorinarmammi
ingerlatseqatigiiffimmi pineqartumi siulersuisut sulineranni piviusut tunngavigalugit
naliliinikkut akissaatit aalajangerneqartariaqarnerat. Suleqatigiissitat isumaqarput

Namminersornerullutik Oqartussat ingerlatseqatigiiffiini arlalinni siulersuisunut maannakkut
akissaatigitinneqartut appasippallaartut, kiisalu siulersuisunut ilaasortamit
akisussaaffeqartumit piumasaqaateqartarneq tunngavigalugu, siulersuisunilu sulinermi
akisussaassuseq mianerisassallu tunngavigalugit sulinerullu annertussusia eqqarsaatigalugu
taamatut akissaateqartitsineq naleqqutinngitsoq.

1. Kaammaattuutisiaqartitsinermut iliuusissanut pilersitsinissamut tunngavissat.
Siulersuisut pisortarisanut atatillugu kaammattuutisiaqartitsinermut pilersaarummik
aalajangersaasariaqarput, tassanilu tunngaviusussat maleruagassallu ilaasariaqarput.
Siulersuisunut kaammattuutisiaqartitsinermut pilersaarummik siulersuisut
ataatsimeersuarnermi akuerineqarsinaasumik piginnittunut saqqummiussassamik
siunnersuusiorsinnaapput. Siulersuisut pisortaasullu akissaateqartinneqarnerat
unamminartumik annertussusilerneqarsinnaavoq, ingerlatseqatigiiffimmi mianerisassat,
sulinermilu pilersitat nalilliit aallaavigalugit sulinerullu annertussusia aallaavigalugit.
Kaammattuutisianut tunngavigisat aktiaatillit siulersuisullu soqutigisaannik
aallaaveqartassapput, tulluarsarneqartariaqarlutillu sulinermi akisussaaffimmut piffissamullu
atukkamut naleqqersuullugu. Ingerlatseqatigiiffinni salliutillugit imaluunniit
kiffartuussisussatut sulisitaasunut kaammattuutisiaqartitsinermut tunngavissiornissamut
ingerlatseqatigiiffimmi aningaasartuutaasartut pingaarnertut tunuliaqutaasariaqarput.

Pisortaasut kaammattutisiaqartitsineq aallaavigalugu akissaateqartinneqarpata, piffissaq
ungasinnerusoq eqqarsaatigalugu sulinermi naammassisat ingerlatseqatigiiffimmut
iluaqutissanngortut tunngaviusariaqarput. Kaammattuutisiaqartitsinikkut
akissaateqartitsinermut periusaasut tamanit ingerlatseqatigiiffiullu avataaniittuniittaaq
paasinarluartuusariaqarput. Siulersuisuttaaq akissaateqartinneqartariaqarput
kaammaattutisiaqartitsinerit naleqquttut aallaavigalugit.

Namminersortunngorsaanermut atatillugu anguniartariaqarpoq, pisortat qaffasinnerusumi
inissisimasut suleqataasullu allat soraaruteqarnermi ajunngitsorsiassaqartitsinermut
imaluunnit pisortanut immikkut tapisianik akiuliuteqarnissamut periarfissanik
ujartueqataanissaat, suliffeqarfiup allanut tunniunneqarnerani pisortaasut
soraaruteqassagaluarpata.

Suleqatigiissitap inassutigaa, ingerlatseqatigiiffiit inulerinermut, avatangiisinut tunngasunik
ineriartortitsinermi kiisalu suleqataasut ilinniartinneqartarnerannut siuarsaanissamut
kaamaattuutisiartitsinermut periusissanik periarfissaqartitsisinnaannginnersoq
isumaliutigeqqullugu.

2. Ammasumik paasinartumillu aktiaateqarfinni kaammattuutisiaqartitsinikkut
akissaateqartitsineq.

Inassutigineqarpoq pissutsit pingaarutillit tamarmik aktiaateqarfinni
kaammattuutisiaqartitsinikkut akissaateqartitsisarnermut tunngasut ukiumoortumik
nalunaarusiortarnermi tamanut saqqummiunneqartassasut. Tassani nalunaarsorneqassapput
kikkut kaammattuusiaqartitsineq aallaavigalugu akissaateqartinneqarnersut, kiisalu
kaammattuutisiaqartisinermi akissaateqartitsineq ataatsimut isigalugu sumik
aallaaveqarnersoq. Siulersuisut pisortallu ataasiakkaat aktiaateqarfimmi
kaammatuutisiaqartitsinikkut akissaasersorneqarnerat ukiumoortumik nalunaarusiami
saqqummiunneqartariaqarpoq.

3. Soraaruteqarnermut aaqqissuussineq – pisortat.
Pisortaasunut soraaruteqarnermut aaqqissuussinerit naammaginartuusariaqarput, kiisalu
pisortaasut ataasiakkaat angusarisimasaannut naleqqussagaasariaqarlutik. Aammattaaq
soraaruteqarnermut pissutaasut kiisalu pisortaasup akisussaaffia akisaateqartinneqarneralu
isiginiartariaqarput. Soraaruteqarnermut aaqqissuusineq tunngaviusorlu ukiumoortumik
nalunaarusiami nalunaarsorneqarsimasariaqarpoq.

VII. Qularnartunik aqutsineq.
Siulersuisut nakkutigisariaqarpaat qularnartunik aqutsinermut aalajangersimasunik aamma
naleqquttunik periusissanik pilersitsisoqarnissaa, taakkulu ingerlatseqatigiiffiup
pisariaqartitsinera naapertorlugu iluarsiivigineqartassapput.

Qularnartunik aqutsinerup siunertaraa ingerlatseqatigiiffimmi pilersaarutinut
iliuuseriniakkanullu anguniakkat ineriartortinneqarnissaat, taakkulu pillugit
paasinittoqarnissaa, kiisalu iluatitsinissamut ajornartorsiutaasut suunerisa
paasiniarneqarnissaat. Qularnartunik aqutsinikkut ingerlatseqatigiiffiup periarfissai
ingerlatseqatigiiffimmullu killiliisut paasiniarneqassapput, ingerlatseqatigiiffiullu
anguniagaasa naammassineqarsinnaanerat qularnarsippat, taakku ingerlatseqatigiiffiup
anguniagaanut naleqqersuunneqassapput. Ilanngullugit ingerlatseqatigiiffiup ingerlatsineranut
qularnaateqartitsisut paasiniarneqartariaqarput.

Siulersuisut qulakkeertariaqarpaat pisortaasut ajutoornernut, isumaqatigiissutinut, sulinermi
sillimaniarnermut, avatangiisinut sulinermilu atortunut tunngasunik periusissanik
suliaqarsimanissaat, kiisalu periusissat tamakku pillugit ingerlatseqatigiiffiup pisariaqartitai
naapertorlugit aaqqiissuteqartarnissaq.

Siulersuisut pisariaqartitsineq naapertorlugu kiisalu minnerpaamik ukiumut ataasiarlutik
ingerlatseqatigiiffiup qularnartunik aqutseriaasia nalilersortassavaat, kiisalu
ingerlatseqatigiiffiup qularnartunut tunngasunut piumassuseqarsinnaanera (risikovillighed)
aalajangiiffigalugu, soorlu aningaasat naliisa allanngorarnerat pillugu, sillimmasiisanermut
tunngasuni kiisalu aningaasaliissuteqartarnermi.

Qularnartunik aqutsinikkut qularnartut nassuiarneqassapput, oqaatigineqarsinnaasariaqarporlu
qularnartut taakku qanoq ililluni peerneqarsinnaanersut/annikillisarneqarsinnaanersut,
nakkutigineqarsinnaanersut imaluuniit qulaajarneqarsinnaanersut.

Suleqatigiissitat inassutigaat ingerlatseqatigiiffimmit isumaliutigisariaqartoq siulersuisut
aamma pisortat akisussaaffiinut sillimmasiisoqarsinnaannginnersoq.

VIII. Kukkunersiuisarneq.
Siulersuisut ataatsimeersuarnermi kukkunersiuisumik qinersinissap aalajangerneqarnissaanut
kukkunersiuisup sumulluunniit attuumassuteqannginnera piginnaaneqarfialu
nalilersortariaqarpaat. Kukkunersiuisup qanoq akissarsiaqartinneqarnissaa kukkunersiuisup
siulersuisullu akornanni isumaqatigiissutigineqartariaqarpoq, taamatuttaaq
kukkunersiuinermut isumaqatigiissut taakku akornanni aalajangerneqartariaqarluni.

Siulersuisut minnerpaamik ukiumut ataasiarlutik kukkunersiuisup
kukkunersiortariaqanngitsunik tunniussinnaasai pillugit aalajangiisariaqarput, kukkunersiusup
arlaanaannulluunnit attuumassuteqannginnera qulakkeerniarlugu. Minnerpaamik ukiumut
ataasiarlutik siulersuisut ingerlatseqatigiiffiup iluani nakkutilliinermut periusaasartut aamma
pisortaasunut malittassat misissortariaqarpaat, iluarsisariaqarsorisat aaqqissorneqarnissaat
siunertaralugu.

Ukiumoortumik nalunaarusiassamut missiliuutip misissornerani siulersuisut kukkunersiuisut
peqatigalugit naatsorsueriaaseq kiisalu immikkoortuni pingaarnerni naatsorsuutitigut
naliliinerit isummersorfigisariaqarpaat, iliuuserisartakkat taakku ilumut naleqquttuunerat
nalilerniarlugu. Kukkunersiuisut naammassisaat siulersuisunit kukkunersiuisunik
ataatsimeeqateqarnermi misissorneqartariaqarput, qulaajakkat inerniliinerillu
isumaliutersuutigineqarnissaat siunertaralugu, tamatumanilu kukkunersiuisup
kukkunersiuinermi oqaasertaliussai aallaaviusariaqarput.

Ingerlatseqatigiiffik naatsorsuutit kukkunersiuinerullu tungaatigut annertuumik
atugassaqarsimassappat, siulersuisut isumaliutigisariaqarpaat kukkunersiuinermut
ataatsimiititaliamik piliersitsinissaq, siulersuisut kukkunersiuinerit naatsorsuutillu pillugit
sammisaqarnissaannut piareersaasiortussanik.



ILANNGUSSAQ 1

Suliassiissummi najoqqutassaq

Kalaallit Nunaanni suliffeqarfiit aqunneqarnerisa ataatsimut ineriartornermi
pingaaruteqarluartup aningaasarsiornikkut Kalaallit Nunaanni imminut napatinnissaq
qulakkiissavaa. Suliffeqarfiit ingerlalluartut nunap aningaasarsiornikkut tunngavigissaa
ineriartoqqinniissaalu qulakkeeqataaffigissavaat.

Ukiut 15-it 20-llu matuma siornatigut corporate governance annertunerujartortumik
ileqqorineqalerpoq. Oqariartaaseq tunngavimmingut kalaallisut danskisulluunniit
nuterneqarnikuunngilaq. Oqariartaaseq Nørby-udvalgimit ima nassuiarneqarpoq:

Anguniakkat ingerlatseqatigiiffiup aqunneqarnerani tunngaviusut, aamma
tunngavissat ilusiliinerillu pingaarit, piginnittut kiisalu allat,
ingerlatseqatigiiffiup iliuusaanit sulissussineratigullu toqqannartumik
sunnerneqartut (matumani ataatsimut ingerlatseqatigiiffimmi “soqutigisaqartut”-
ut taaneqarsimasut). Susassaqartut ilaatigut ukuupput: ingerlatseqatigiiffimmi
suleqataasut, akiligassaqarfigisat, pilersuisut, pisisartut aamma sumiiffimmi
pineqartumi innuttaasut.

Nørby-udvalgip Danmarkimi  Corporate governance pillugu nalunaarusiaa, Anbefalinger for
god selskabsledelse i Danmark (Danmarkimi ingerlatseqatigiiffinnik aqutsilluarnermut
inassuteqaatit) tunngavigalugu, kiisalu naqitat allat naleqquttut tunngavigalugit,  Kalaallit
Nunaanni pissutsit tunngavigalugit ingerlatseqatigiiffinnik aqutsilluarnissamut/corporate
governance inassuteqartoqarnissaa kissaatiginarpoq

Nørby-udvalgip inassuteqaatai

Nørby-udvalgi immikkoortut pingaanerit arfineq marluk
pillugit inassuteqaateqarpoq:
I. Aktie-tillit inissisimanerat aamma ingerlatseqatigiiffim-
mi aqutsisunik suleqateqarnerat.
II. Soqutigisaqartut inissisimanerat aamma ingerlatseqa-
tigiiffimmut pingaaruteqarnerat.
III. Ammasuuneq paasiuminartuunissarlu.
IV. Siulersuisut suliassaat aamma akisussaaffii.
V. Siulersuisut katitigaanerat.
VI. Siulersuisut aamma pisortaasut akissaateqartinnerat.
VII. Qularnartunik aqutsineq.

I. Aktiaatillit inissisimanerat ingerlatseqati-
giiffimmilu aqutsisunik suleqateqarnerat

Ingerlatseqatigiiffiup piginnittui, aktiaatillit aamma inuia-
qatigiit ataatsimut soqutigasaqarput, ingerlatseqatigiiffiit
tamatigut piumasaqaatinut allanngorartunut naleqqus-
sartuarsinnaanissaannut, taamatullu unammallertuarsin-
naanissamut nalilinnillu pilersitsinissamut. Ingerlatseqati-
giiffinnik aqutsilluarnikkut siulersuisut pisortaasullu paa-
sisariaqarpaat, aqutsisut aktiaatillillu akornanni suleqati-
giinneq ingerlatseqatigiiffimmut pingaaruteqarluinnarmat.
Aktiaatillit ingerlatseqatigiiffimmi piginnittuunermikkut
pisinnaatitaaffimminnik sunniuteqarnermikkullu timitalim-
mik ingerlatsinermikkut, aqutsisunit aktiaatilittut soqutigi-
samik pitsaanerpaamik aamma piffissaq qaninnerusoq
ungasinnerusorlu eqqarsaatigalugit ingerlatseqatigiiffim-
mit atugassarititaasut pitsaasumik qularnaarneqarnis-
saat suleqataaffigisinnaavaat.

Ingerlatseqatigiiffinnik aqutsilluarnermi taamaattumik
naleqqunnerpaamik killigititaqarnissaq pingaaruteqar-
poq, taamaattoqarneratigummi aktiaatillit ingerlatseqati-
giiffimmi aqutsisunik aktiaatillillu akunnerminni isummer-
soqatigiissinnaanerat siuarsarneqarsinnaavoq. Tamanna
ilaatigut ataatsimeersuarnerup aqqani attaveqaqatitigiin-
nikkut aalajangertakkatigullu nukittorsarneqarsinnaavoq,
kiisalu aningaasaliissutit ingerlatseqatigiiffimmilu aktiaa-
tigineqartut tamarmiusut naleqqersuunneqarnerisigut.

1. Piginnittuusutut suliaqarneq attaveqaqatigiinnerlu.
Aktiaatillit pisussaaffimminnik sunniuteqarsinnaanermin-
nillu kaammattorneqarsinnaapput, siulersuisut aktiaatil-
innut oqinnerpaamik aningaasartornannginnerpaamillu
atugassaqartitsinerisigut. Inassutigineqarpoq qarasaasi-
akkut attaveqaqatigiinneq (IT) ingerlatseqatigiiffimmit
qanoq atorrneqarsinnaanersoq misissorneqassasoq,
ingerlatseqatigiiffiup aktiaatillillu akornanni aktiaatillillu
akunnerminni attaveqaqatigiinneq pitsanngorsarniarlu-
gu.

Suleqatigiissitat inassuteqaataat

Suleqatigiissitaq immikkoortut pingaarnerit arfineq pi-
ngasut pillugit inassuteqaateqarpoq:
I. aktiaatillit inissisimanerat aamma ingerlatseqatigiiffim-
mi aqutsisunik suleqateqarnerat.
II. Soqutigisaqartut inissisimanerat aamma ingerlatseqa-
tigiiffimmut pingaaruteqarnerat.
III. Ammasuuneq paasiuminartuunissarlu.
IV. Siulersuisut suliassaat aamma akisussaaffii.
V. Siulersuisut katitigaanerat.
VI. Siulersuisut aamma pisortaasut akissaateqartinnerat.
VII. Qularnartunik aqutsineq.
VIII. Kukkunersiuisarneq.

I. Aktiaatillit inissisimanerat ingerlatseqati-
giiffimmilu aqutsisunik suleqateqarnerat

Ingerlatseqatigiiffiup piginnittui, aktiaatillit aamma inuia-
qatigiit ataatsimut soqutigasaqarput, ingerlatseqatigiiffiit
tamatigut piumasaqaatinut allanngorartunut naleqqus-
sartuarsinnaanissaannut, taamatullu unammallertuarsin-
naanissamut nalilinnillu pilersitsinissamut. Ingerlatseqati-
giiffinnik aqutsilluarnikkut siulersuisut pisortaasullu paa-
sisariaqarpaat, aqutsisut aktiaatillillu akornanni suleqati-
giinneq ingerlatseqatigiiffimmut pingaaruteqarluinnarmat.
Aktiaatillit ingerlatseqatigiiffimmi piginnittuunermikkut
pisinnaatitaaffimminnik sunniuteqarnermikkullu timitalim-
mik ingerlatsinermikkut, aqutsisunit aktiaatilittut soqutigi-
samik pitsaanerpaamik aamma piffissaq qaninnerusoq
ungasinnerusorlu eqqarsaatigalugit ingerlatseqatigiiffim-
mit atugassarititaasut pitsaasumik qularnaarneqarnis-
saat suleqataaffigisinnaavaat.

Ingerlatseqatigiiffinnik aqutsilluarnermi taamaattumik
naleqqunnerpaamik killigititaqarnissaq pingaaruteqar-
poq, taamaattoqarneratigummi aktiaatillit ingerlatseqati-
giiffimmi aqutsisunik aktiaatillillu akunnerminni isummer-
soqatigiissinnaanerat siuarsarneqarsinnaavoq. Tamanna
ilaatigut ataatsimeersuarnerup aqqani attaveqaqatitigiin-
nikkut aalajangertakkatigullu nukittorsarneqarsinnaavoq,
kiisalu aningaasaliissutit ingerlatseqatigiiffimmilu aktiaa-
tigineqartut tamarmiusut naleqqersuunneqarnerisigut.

1. Piginnittuusutut suliaqarneq attaveqaqatigiinnerlu.
Suleqatigiissitat inassutigaat, ingerlatseqatigiiffiit akut-
tunngitsumik aningaasaliisunik ataatsimeeqateqartassa-
sut, ingerlatseqatigiiffiup piginneqataasunut pissusaa
tamatumani oqaluuserineqartariaqarluni. Kalaallit
Nunaata nunatamigut immikkooruteqarnera pissutigalu-
gu ingerlatseqatigiiffiup aktiaatillillu akornanni attaveqa-
qatigiinnermut qarasaasiakkut atassuteqaatit (IT-tekno-
logi) atorsinnaanginnersut nalilersortariaqarpoq.
Taamaaliornikkut qulakkeerniarneqassaaq aktiaatillit pig-
innittutut pisussaaffiinut tunngasut ajornartorsiutitaqann-
gitsumik ingerlanneqarsinnaanissaat.  

1.a. Ingerlatseqatigiiffiit Namminersornerullutik
Oqartussanit pigineqartut.
Namminersornerullutik Oqartussat tamatumani
Naalakkersuisuisut timitaliisuullutik piginnittuunermikkut
makku nakkutigisassarivaat: ingerlatseqatigiiffinnut inat-
sisit tunngavigineqartut malinneqarnissaat, Inatsisartut
Naalakkersuisuni ilasortat akisussaatinneqarsinnaanerat
pillugu peqqussutaat kiisalu inatsisit peqqussutillu attuu-
massuteqartut naapertorneqarnersut, taamatuttaaq
Naalakkersuisut sianigisassaraat uppernassuseqarner-
mut tunngasut, inatsisit naapertorneqarnerannut tunnga-
sut, siulersuisut piginnaaneqarnerisa ataqqineqarnis-
saannut tunngasut, timitalimmik piginneqaataanermut
tunngasut, ammasuuneq paasiuminartuunerlu, sianigi-
sassaraattaaq aktiaatillit allat soqutigisinnaasaat. 

Suleqatigiissitaq inassuteqarpoq ingerlatseqatigiiffinnut
inatsisit naapertorlugit Naalakkersuisut piginnittuuner-
minni siulersuisut piginnaarat akisussaanerallu ataqqin-
nillutik isiginiassagaat. Taamaattumik piginninittuunermi
ima ingerlatsisoqassanngilaq, allaat piginnittoq ingerlat-
seqatigiiffimmi pisortatut imminut aqutsisussanngortittu-
tut inississalluni. Naalakkersuisut qulartitsissanngillat
oqartussaasunit akisussaasunit suliassat tunniunneqar-
tut tunngavissaasut naapertorluarlugit aamma arlaan-
naanulluunniit attuumassuteqannginneq tunngavigalugu
ingerlatsisoqarneranik, tamatumani aamma eqqarsaatig-
ineqarput ingerlatseqatigiiffiit Namminersornerullutik
Oqartussanit pigineqartut ingerlatseqatigiiffinnit allanit
unammillerteqarsimappata.

Suleqatigiissitat inassuteqarput ukioq sisamarterutik-
kaarlugu Naalakkersuisunut nalunaarusiortoqartassa-
soq, tamatumanilu ingerlatsetigiiffimmi kisitsisit pingaar-
nerit anguneqarsimasut kiisalu paasissutissat pisaria-
qartut piginnittunut nalunaarutigineqartassapput.
Inassutigineqarpoq nalunaaruteqartarnerup annertussu-
sissaanik imarisassaanillu sukumiinerusumik malittari-
sassiortoqarnissaa.

2. Taaseqataasinnaanermut piginnaatitsinerit killiligaa-
nerat.
Ingerlatseqatigiiffiit malittarisassaanni sapinngisaq malil-
lugu taaseqataasinnaanermut pisinnaatitaaffeqarnermut
killilersuisoqarnissaa pinaveersimatittariaqarpoq, aam-
mattaaq taaseqataasinnaanermut pisinnaatitaaffeqarner-
mut assigiinngisitsinerit sapinngisaq malillugu pinaveer-
simatinniartariaqarput, kiisalu aktiaateqartup ataatsip kil-
lililerlugu amerlassusilinnik aktiaateqarnissaa pinaveersi-
matittariaqarluni. 

Killiliinerit ingerlatseqatigiiffinni atuussimassappata,
ingerlatseqatigiiffiit taakku nalilersortariaqarpaat tamatu-
ma qanoq naleqquttuutiginera, ukiumoortumillu nalunaa-
rusiornermi nalilertariaqarlugu taamatut killiliinerit pissut-
sit aallaavigalugit atorunnaarsitsinissaq periarfissaaner-
soq kissaatiginarnersorlu. 
3. Ataatsimeersuarnerup piareersarneqarnera.

2. Taaseqataasinnaanermut piginnaatitsinerit killiligaa-
nerat.
Inassutigineqarpoq ingerlatseqatigiiffiup malittarisas-
saanni taaseqataasinnaanermut piginnaatitaanermut kil-
lilersuinerit atortuulersinneqassanngitsut, aktiaatillit
ataasiakkaat taaseqataasinnaassusaannut killiliisoqas-
sanngitsoq, imaluunniit aktiaatillit ataasiakkaat aktiaat
pigisinnaasaat killilersuiffigineqassanngitsut.

Killiliinerit ingerlatseqatigiiffiup malittarisassaanni atuute-
reersimappata inassutigineqarpoq, siulersuisut taakku
naleqqussusiat nalilersussagaat, ukiumoortumillu nalu-
naarusiami naliliineq nalunaarsorneqassasoq, killiliinerit
taamaattut atorunnaarnissaat kissaatiginarnersoq
aamma periarfissaanersoq.

3. Ataatsimeersuarnerup piareersarneqarnera, tamatu-

manilu pisinnaatitaaffinnik qinnuteqartitsisinnaaneq
aamma tunniussisinnaaneq.
Inassutigineqarpoq ataatsimeersuariaqqusissut piffis-
saalluartillugu siaruaanneqartassasoq, ataatsimeersuar-
nermi pissutsit sammisassat pillugit aktiaatillit piareer-
sarsinnaaniassammata isummersinnaassallutillu.
Ataatsimeersuariaqqusissut oqaluuserisassanik imaqar-
toq ima ilusilerneqassaaq, oqaluuserisassani immikkoor-
tuni ataasiakkaani sammisassat sukumiisumik nassuiaa-
titassaqartillugit. Ingerlatseqatigiiffimmi siulersuisunut
piginaatitsinerit ataatsimeersuarnermut aalajangersima-
sumut ataatsimut killilerneqartariaqarput, sapinngisarlu
malillugu piginnaatitsissut imaqartariaqarpoq aktiaatilik
oqaluuserisassanut ataasiakkaanut qanoq piginnaatitsi-
nersoq.   

Ataatsimeersuarnermut piffissaalluartillugu aggersaaso-
qartassaaq, taamaalillutik aktiaatillit piffissaqarluartik
piareersarsinnaassammata, kiisalu oqaluuserisassani
immikkoortut ilanngunneqarsimasut nalilersorluarne-
rusinnaassammatigit. Tamatumunnga atatillugu ataatsi-
meersuarnermi sammisassat tunngavigalugit oqaluuseri-
sassat ersarissumik immikkoortitersimasariaqarput.
Oqaluuserisassat aktiaatilinnut nassiunneqarneranni
oqaluuserisassani immikkoortunut nalilersuinissamut
atortussat sukumiisumik nassuiaatitallit ilanngunneqarta-
riaqarput. Taaseqataanissamut siulersuisunut piginnaa-
titsineq ataatsimeersuarnermut aalajangersimasumut
ataatsimut killeqartariaqarpoq, piginnaatitsissummilu
allassimasariaqarpoq piginneqataasoq oqaluuserisassa-
nut ataasiakkaanut tunngasunik qanoq piginnaatitsiner-
soq.  

II. Soqutigisaqartut inissisimanerat aamma
ingerlatseqatigiiffimmut pingaaruteqarnerat
Ingerlatseqatigiiffiup ingerlalluarnissaanut aamma siu-
nissamut periarfissaanut pingaaruteqarpoq, ingerlatse-
qatigiiffiup soqutiginnitsiminut (stakeholders) atassute-
qarluartuunissaa. Soqutigisaqartoq tassaavoq ingerlat-
seqatigiiffiup iliuusaanit sulissussineratigullu toqqannar-
tumik sunnerneqartartoq. Taamaattumik kissaatiginar-
poq ingerlatseqatigiiffiup pisortaannit taakku oqaloqatigi-
neqartarnerisa siuarsarlugulu kaammattuutigisarnissaa.  

Ingerlatseqatigiiffiup aamma soqutiginnittuisa akornanni
pissarsinarluartumik suleqatigiinnissap tunngavigisaria-
qarpaa ammasuuneq ataatsimullu imminut ataqqeqati-
giinneq.

Inassutigineqarpoq ingerlatseqatigiiffiit siulersuisui inger-
latseqatigiiffiup sussassaqarfigisaminut pissuserisarta-
gassaannik maleruagassiussasut, tassungalu atatillugu
avatangiisinut, sulisorisat avatangiisiinut, ilinniagaqar-
nermut aamma inulerinermut tunngasunik paasissutis-
sanik ingerlatitseqqittarnissaq, kiisalu ingerlatseqatigiiffi-
up tunngaviusumik isumaliutaanik naleqartitaanillu paa-
sissutissanik ingerlatseqqittarnissamut maleruagassius-
sasut.

Ingerlatseqatigiiffiup ingerlatseriaasia aalajangeriigaq
tunngavigalugu soqutiginnitsit soqutigisaasa ataqqine-
qartariaqarnerat isiginiartariaqarpoq. Siulersuisut nakku-
tigisariaqarpaat pisortaasut soqutigisaqartullu akornanni
naammaginartumik isummersoqatigiittoqartarnersoq,
ingerlatseqatigiiffiup ineriartornissaa nukittorsarneqarnis-
saalu siunertaralugu.  

II. Soqutigisaqartut inissisimanerat aamma
ingerlatseqatigiiffimmut pingaaruteqarnerat
Ingerlatseqatigiiffiup ingerlalluarnissaanut aamma siu-
nissamut periarfissaanut pingaaruteqarpoq, ingerlatse-
qatigiiffiup soqutiginnitsiminut (stakeholders) atassute-
qarluartuunissaa. Soqutigisaqartoq tassaavoq ingerlat-
seqatigiiffiup iliuusaanit sulissussineratigullu toqqannar-
tumik sunnerneqartartoq. Taamaattumik kissaatiginar-
poq ingerlatseqatigiiffiup pisortaannit taakku oqaloqatigi-
neqartarnerisa siuarsarlugulu kaammattuutigisarnissaa.  

Ingerlatseqatigiiffiup aamma soqutiginnittuisa akornanni
pissarsinarluartumik suleqatigiinnissap tunngavigisaria-
qarpaa ammasuuneq ataatsimullu imminut ataqqeqati-
giinneq.

Inassutigineqarpoq ingerlatseqatigiiffiit siulersuisui inger-
latseqatigiiffiup soqutiginnitsiminut pissuserisartagas-
saannik maleruagassiussasut, tassungalu atatillugu
avatangiisinut, sulisorisat avatangiisiinut, ilinniagaqar-
nermut aamma inulerinermut tunngasunik paasissutis-
sanik ingerlatitseqqittarnissaq, kiisalu ingerlatseqatigiiffi-
up tunngaviusumik isumaliutaanik naleqartitaanillu paa-
sissutissanik ingerlatseqqittarnissamut maleruagassius-
sasut.

Inassutigineqarpoq ingerlatseqatigiiffiup naammaginar-
tumik isummersoqatigiittoqartarnersoq, ingerlatseqatigi-
iffiup ineriartornissaa nukiittorsarneqarnissaalu siunerta-
ralugu.   ingerlatseriaasia aalajangeriigaq tunngavigalu-
gu sussaqartut soqutigisaasa ataqqineqartariaqarnerat
isiginiartariaqartoq. Siulersuisut nakkutigisariaqarpaat
ingerlatsivimmi pisortaasut soqutigisaqartullu akornanni. 

III. Ammasuuneq paasiuminartuunissarlu
Aktiaatillit tamatumanilu aktiaatilinngorsinnaasut kiisalu
soqutiginnittut allat pissutsitigut arlaqartutigut ingerlatse-
qatigiiffik pillugu paasissutissanik pisariaqartitsipput.
Ingerlatseqatigiiffimmut paasinninnerannut attuumassu-
teqarnerannullu ingerlatseqatigiiffiup ilaatigut  paasissu-
tissanik annertussutsimikkut naammattunik aamma paa-
sissutissanik pitsaassutsimikkut naleqquttunik tamanut
nalunaaruteqartarnera tunngaviuvoq. Ammasuuneq paa-
siuminartuunissarlu ingerlatseqatigiiffimmi aktiaatillit
soqutigisaqartullu allat ataavartumik ingerlatseqatigiiffik
pillugu siunissamilu periarfissarisinnaasaanut  nalilersu-
isinnaanerat isummersorsinnaanerallu  aallaaviupput,
taamaaliornikkullu aktiaatillit soqutigaqartullu allat inger-
latseqatigiiffimmi timitalimmik suleqataasinnaassapput.

1. Paasissutissat aamma paasiisutissiissutinik ingerlatit-
seqqittarneq.
Inassutigineqarpoq siulersuisut paasissutissiisarnikkut
attaveqaqatigiinnikkullu iliuusissanik akuersissuteqassa-
sut. Inassutigineqarportaaq paasissutissanik pingaarutil-
innik saqqummiussisarnissamut periusiortoqassasoq,
qulakkeerniarlugu aktiaatillinnit aamma aningaasatigut
niuerfinnit ingerlatseqatigiiffiup nalilerneqarnissaanut
suliat pillugit kiisalu niuernikkut anguniagaasa, periusaa-
sa angusaasalu erngertumik nalunaarutigineqartarnis-
saat, taamaallaallu tamanna pinngitsortinneqarsinnaa-
voq aningaasanut niuerfiit maleruagassaat malillugit
pisariaqanngitsutut isigineqaraangat. Tamanut paasissu-
tissiisarneq tatiginartumik sukumiisumillu ingerlanneqar-
tariaqarpoq. 

Inassutigineqarpoq tamanut paasissutissiineq danskisut
tuluttullu pisassasoq, pisariaqartinneqarpallu allamiusut,
taamatullu saqqumiussinissaq aamma ingerlatseqatigiif-
fiup qarasaasiakkut nittartagaanut atuuppoq.
Nittartakkap imarisaasa danskisut tuluttullu pisariaqar-
pallu allamiusut assigiissarnissaat anguniartariaqarpoq. 

2. Aningaasaliisunut attaveqarneq.
Inassutigineqarpoq siulersuisut qulakkiissagaat ingerlat-
seqatigiiffiup, tassanilu aktiaatillit aktietilinngorsinnaasul-
lu akornanni isummersoqatigiittarnerup eqaallisarneqar-
nissaa, tamannalu ilaatigut pisinnaavoq:
- aningaasaliisut ataatsimeeqatigiittarnerisigut,
- ataavartumik nalilersuisarnikkut aningaasaliisunut atta-
veqarnerup pitsanngorsarneqarsinnaaneranut IT atorne-
qarsinnaanersoq nalilertariaqarpoq, ilaatigut ingerlatse-
qatigiiffiup nittartagaani Corporate Governance-mut
tunngasunik pilersitsinikkut,
- aningaasaliisut pillugit saqqumiussinerit tamarmik
aningaasaliinerini internet-sikkut aaneqarsinnaasunngor-
nerisigut.

3. Ukiumoortumik nalunaarusiaq.
Ukiumoortumik nalunaarusiaq danskit inatsisaat atuut-
toq tunngavigalugu allanneqartassaaq, inassutigineqar-
porlu siulersuisut ”International Accounting Standards”
(IAS) atorneqarnissaa isumaliutigissagaat. 

III. Ammasuuneq paasiuminartuunissarlu
Aktiaatillit tamatumanilu aktiaatilinngorsinnaasut kiisalu
soqutiginnittut allat pissutsitigut arlaqartutigut ingerlatse-
qatigiiffik pillugu paasissutissanik pisariaqartitsipput.
Ingerlatseqatigiiffimmut paasinninnerannut attuumassu-
teqarnerannullu, ingerlatseqatigiiffiup ilaatigut  paasissu-
tissanik annertussutsimikkut naammattunik aamma paa-
sissutissanik pitsaassutsimikkut naleqquttunik tamanut
nalunaaruteqartarnera tunngaviuvoq. Ammasuuneq paa-
siuminartuunissarlu ingerlatseqatigiiffimmi aktiaatillit
soqutigisaqartullu allat ataavartumik ingerlatseqatigiiffik
pillugu siunissamilu periarfissarisinnaasaanut  nalilersu-
isinnaanerat isummersorsinnaanerallu  aallaaviupput,
taamaaliornikkullu aktiaatillit soqutigaqartullu allat inger-
latseqatigiiffimmi timitalimmik suleqataasinnaassapput.

1. Paasissutissat aamma paasissutissiissutinik ingerlatit-
seqqittarneq.
Siulersuisut paasissutissiisarnermut attaveqaqatigiinner-
mullu periusissanik pilersitsisariaqartut, tassungalu ata-
tillugu ajornartorsiulernermi aqutseriaatsimik.
Qulakkeerneqartariaqarpoq paasissutissat pingaarutillit
piaarnerpaamik tamanut saqqummiunneqartassasut,
taamaalillutik aktiaatillit, aningaasalersuisut, niueqatigi-
sartakkat soqutigisaqartullu allat aalajangiinissaminnut
paasissutissanik tunngaveqarsinnaaniassammata.
Tamanut saqqummiussassat tatiginartumik tamakkiisu-
millu iluseqarlutik saqqummiunneqartariaqarput.

Paasissutissiissutinik ingerlatitseqqittarnermi kalaallisut
danskisullu ingerlatsisarnissaq pisariaqarpoq, pisaria-
qartutigullu tuluttut. Qarasaasiakkut passissutissiisarnik-
kut (IT) ingerlatitseqqittarneq periarfissaalluarpoq.
Internet-sikkut nittartakkami oqaatsit arlariit atorneqarsi-
mappata oqaatsit saqqummiunneqartut assigiittariaqar-
put.

2. Ukiumoortumik nalunaarusiaq.
Ukiumoortumik nalunaarusiaq inatsisit atuuttut naaper-
torlugit suliarineqartassaaq.
Siulersuisut nalilersortariaqarpaat pissuserineqartartut
akuerisaasut tunngavigalugit ilassuteqartoqarsinnaaner-

soq, ingerlatseqatigiiffiup suliaanut tamanna naleqquttu-
uppat.

3. Ilassutitut paasissutissat.
Siulersuisut ukiumoortumik nalunaarutissap suliarinerani
isummerfigisariaqarpaat ilassutissatut paasissutissat
ilanngunngunneqarsinnaanerat iluaqutaassanersoq.
Soorlu aningaasarsiornermut tunngasuunngitsunik; taa-
neqarsinnaapullu oqaatsinut atugarisanut pissuserisat,
avatangiisinut sulisullu avatangiisiinut tunngassuteqar-
tut, ileqqorissaarnissamut inulerinermullu akisussaaffe-
qarneq, aserfallatsaaliinerit aamma ingerlatseqatigiiffiup
ilisimasanik piginnaanngorsaanermillu pitsanngorsaane-
ra kiisalu misissuinermik/ilisimatusarnermik ingerlatsi-
neq.

4. Ingerlatseqatigiiffiit Namminersornerullutik
Oqartussanit pigineqartut.
Suliffeqarfinni ingerlatseqatigiiffinnilu salliutillugit sulisin-
neqartuni imaluunniit pisortanit kiffartuussinissamut isu-
maqatigiissuteqarfiusuni ammasuuneq paasiuminartu-
millu ingerlatsineq anguniartariaqarpoq, taakkununngalu
ilaasariaqarluni ingerlatseqatigiiffiit paasissutissanik
naammattunik ingerlatseqqittarnissaat, tamatumunnga-
mi pissutaavoq inuiaqatigiit soqutigisaqarnerat, pisortan-
immi aningaasaliissutit annertoqisut ingerlatseqatigiiffin-
nut taamaattunut pituttugaasarmata, tamatumamlu king-
unerisinnaammagu ingerlatseqatigiiffimmi pineqartumi
annaasaqarsinnaanerup nalorninartorsiutaasinnaanera.

Suleqatigiissitaq isumaqarpoq suliffeqarfiit ingerlatseqa-
tigiiffiillu pineqartut atassuteqarnermut
suliffeqarfimmut/ingerlatseqatigiiffimmut soqutigisaqartu-
nut paasissutissanik sunik paasissutissanillu pisariaqar-
tunik tunineqartarnissaannut periusissaqartariaqartut.
Siulersuisut suliariaasissatut najoqqutassaminni isum-
mersimasariaqarput paasissutissat suut sulisorisanut
inuiaqatigiinnullu siulersuisunit ingerlateqqinneqartarnis-
saannut tunngaviusariaqarnersut.  

Suleqatigiissitat isumaat naapertorlugu
Namminersornerullutik Oqartussanit suliffeqarfiit sulisitat
Ammasuuneq paasiuminartuunissarlu anguniartariaqar-
paat, siamasissumik isigalugu ingerlatseqatigiiffiit soquti-
gisaqartunut annertuumik pingaaruteqartutut isigineqar-
mata. Suleqatigiissitat ilisimavaat suliffeqarfiit sulisitat
arlallit ilusimikkut, aaqqissugaanermikkut aningaasati-
gullu aqutsinikkut ilaatigut aktieselskabinut inatsisigitin-
neqartunut naleqqussarneqarsimanerat.

Suleqatigiissitat inassutigaat suliffeqarfiit sulisitat naat-
sorsuutinik kisitsinillu immikkut isigisariaqartunik amma-
sumik saqqumiussisassasut, soorlu ilaatigut ingerlatse-
qatigiiffiit aktiaatillit taamaaliortatut

Atorneqarsinnaavortaaq soorlu US.GAAP, ingerlatsine-
rup pissutsillu allat tamanna pisariaqartippassut, paasis-
sutissanik tigusissussap pisariaqartippagu, assersuus-
sisinnaaneq aamma eqqarsaatigalugu.

4. Ilassutitut paasissutissat.
Inassutigineqarpoq siulersuisut ukiumoortumik nalunaa-
rusiornermut atatillugu nalilerpassuk paasissutissat ilua-
qutaasinnaasut allat ilanngunneqarsinnaanerat, naak
tammanna ukiumoortumik naatsorsuutit suliarineqartar-
nerani inatsimmi inatsisitigullu allatigut pisariaqartinne-
qanngikkaluartoq ingerlatseqatigiiffik tamanut saqqum-
miussisinnaavoq paasissutissanik aningaasarsiornermut
tunngasuunngitsunik.
Paasissutissat ingerlatseqatigiiffimmut attuumassuteqar-
tut makku assersuutigineqarsinnaapput:
- avatangiisinut tunngasunik sunniineq,
- suliffeqarfiup iluani paasisat ineriartortinneqarnerat
ataavartinneqarnerallu,
- ileqqorissaarnermut inulerinermullu akisussaaffiit,
- sulisorisat avatangiisii.

5. Ukioq sisamararterutikkaarlugu nalunaarusiortarneq.
Inassutigineqarpoq ingerlatseqatigiiffiit ukioq sisamarar-
terutikkaarlugu nalunaarusiortassasut.

IV. Siulersuisut suliassaat akisussaaffiilu
Siulersuisut pisussaaffigaat aktiaatillit soqutigisaannik
pitsaasumik soqutiginnittunullu allanut qajassuartumik
ingerlatsinissaq. Aqutsisutut siulersuisut pisortallu akor-
nanni suliassat agguataarneqarneranni, siulersuisut
tunngaviatigut suliassaraat akisussaaffigalugulu pisor-
taasut sulinerannut malittarisassaliornissaq nakkutigin-
ninnissarlu. Aqutsisunit pingaarutilittut suliassaapput
ingerlatseqatigiiffiup pilersaarutaanik naleqquttunik ineri-
artortitsinissaq aalajangersaanissarlu. Pingaaruteqarpoq
pilersaarutit pisariaqartut iluanni ineriartortitsinissamut
malitseqartitsisarnissamullu siulersuisut pisortanik sule-
qateqarnermikkut qulakkeerinninnissaat..

1. Siulersuisut ataatsimut isigalugu suliassaat akisus-
saaffiilu.
Siulersuisut ataatsimut isigalugu ingerlatseqatigiiffinnik
aqutsisuussapput, tamatumanilu ilaassapput ingerlatse-
qatigiiffiup ingerlanneqarneranut killissaritinik suliaqar-
neq, iliuusissanik pilersaarusiorneq, tamatumalu malitsi-
gisaanik ataavartumik ingerlatseqatigiiffiup pisortarisaa-
salu sulinerani aningaasatigut pisortaqarnikkullu nakku-
tiliineq.
Siulersuisut pingaarnertut ilaatigut suliassarivaat:
- anguniakkat tunngaviusut iliuusissatullu pilersaarutit
aalajangersarnissaat, taakkulu malitseqartinneqarnis-
saat,
- ersarissumik akisussaassuseqarnermut, akisussaaffiup
agguataarneqarnerannut, pilersaarusiornermut malitse-
qartitsinermullu kiisalu qularnartunik aqutsinermut malit-
tarisassiornissamut qulakkeerinninnisssaq,
- pisortaasunik piginnaanilinnik toqqaanissaq, pisortaa-
sut atorfinitsitaanerannut aalajangersaanissaq kiisalu
pisortaasut akissaateqartitaanerisa naammassisanut
naleqqersuunneqarsinnaanersut qulakkiissallugu,
- ingerlatseqatigiiffiup soqutigiinnittaannut pitsaasumik
timitalimmillu suleqateqarnerup qulakkeernissaa.

2. Siulersuisut siulittaasuat.
Siulersuisut siulittaasuat immikkut akisussaaffeqarpoq
siulersuisut naammaginartumik sulinissaannut, aamma
siulersuisut suliassaasa pitsaanerpaamik suliarineqar-
nissaannut.
Inassutigineqarpoq siulersuisut siulittaasuata qulakkeer-
tariaqaraa siulersuisuni ilaasortat ataasiakkat immikkut
ilisimasaasa piginnaanerisalu atorluarneqarnissaat, tam-
akkumi ingerlatseqatigiiffimmi pitsaanerpaamik atorluar-
niartariaqarmata. Siulersuisut ataatsimiittarnerisa akut-

IV. Siulersuisut suliassaat akisussaaffiilu
Siulersuisut pisussaaffigaat aktiaatillit soqutigisaannik
pitsaasumik soqutiginnittunullu allanut qajassuartumik
ingerlatsinissaq. Aqutsisutut siulersuisut pisortallu akor-
nanni suliassat agguataarneqarneranni, siulersuisut
tunngaviatigut suliassaraat akisussaaffigalugulu pisor-
taasut sulinerannut malittarisassaliornissaq nakkutigin-
ninnissarlu. Aqutsisunit pingaarutilittut suliassaapput
ingerlatseqatigiiffiup pilersaarutaanik naleqquttunik ineri-
artortitsinissaq aalajangersaanissarlu. Pingaaruteqarpoq
pilersaarutit pisariaqartut iluanni ineriartortitsinissamut
malitseqartitsisarnissamullu siulersuisut pisortanik sule-
qateqarnermikkut qulakkeerinninnissaat..    

1. Siulersuisut ataatsimut isigalugu suliassaat akisus-
saaffiilu.
Siulersuisut ataatsimut isigalugu ingerlatseqatigiiffinnik
aqutsisuussapput, tamatumanilu ilaassapput ingerlatse-
qatigiiffiup ingerlanneqarneranut killissarititanik suliaqar-
neq, iliuusissanik pilersaarusiorneq, tamatumalu malitsi-
gisaanik ataavartumik ingerlatseqatigiiffiup pisortarisaa-
salu sulinerani aningaasatigut pisortaqarnikkullu nakku-
tiliineq. Piumasaqaataasariaqarpoq siulersuisut piffissaq
ungasinnerusoq eqqarsaatigalugu anguniagassaliorlutik
iliuusissanillu pilersaarusiornissaat, kiisalu anguniakkat
iliusissatullu pilersaarutit piviusunngortinneqarnissaat
malitseqartinnissaallu. 

Siulersuisut pisussaaffigaat pisortanik piginnaanilinnik
atorfinititsinissaq, kiisalu atorfinititsinermut ersarissunik
naleqquttunillu atugassaqartitsinissaq, tamatumani
aamma ilaasariaqarlutik iliuusissat kaammattuutisiaqar-
titsisinnaanerit. Suleqatigiissitaq inassuteqarpoq pisorta-
risat pillugit sukumiisumik malittarisassiortoqassasoq,
tassanilu pisortarisat ingerlatseqatigiiffimmut siulersuisu-
nullu pisinnaatitaaffii pisussaaffiilu aalajangersarneqarsi-
massallutik. 

Siulersuisut ingerlatseqatigiiffiup soqutigisaqartunut ilua-
qutaasumik pitsaasumillu atassuteqarnissamut isumag-
inneqataasariaqarput.

Inassutigineqarpoq suliffeqarfinnut sulisinneqartunut
immikkut malitassanik pilersitsisoqarnissaa, siulersuisu-
nik siunnersuisartunik pilersitsinikkut, taakkulu suleqatig-
ineqartassapput ilaatigullu suliffeqarfiup ulluinnarni
pisortaannut nakkutilliisutut inissisimassallutik.

2. Siulersuisut siulittaasuat.
Siulersuisut siulittaasuata qulakkeertariaqarpaa siulersu-
isut sulineranni pitsaanerpaamik atugassaqartinneqar-
nissaat, kiisalu suleqataassalluni siulersuisut iluminni
suleqatigiissinnaanerannut kiisalu ingerlatseqatigiiffiup
ajornartorsiutigiligaanik ammasumik oqaloqatigiissinnaa-
nerannut aqqutissiuusinissaq. Siulersuisut siulittaasuata
qulakkeertariaqarpaa siulersuisuni ilaasortat ataasiakkat
ilisimasaasa, misilittagaasa piginnaanerisalu atorluarne-
qarnissaat, tamakkumi ingerlatseqatigiiffimmi pitsaaner-

paamik atorluarniartariaqarmata. Siulersuisut suleriaa-
sissatut najoqqutassaanni allassimasariaqarpoq siulit-
taasup taassumalu tulliata suut pisussaaffiginerai, suut
suliassarinerai suullu akisussaaffiginerai.

Inassuteqaatigineqarpoq siulittaasup tullissaanik toqqaa-
soqartariaqarnera, siulittaasup pisinnaannginnerani
kingoraartaasinnaasumik, kiisalu siulittaasup tullia siulit-
taasumut timitalimmik suleqataasutut inissisimasariaqar-
poq.

3. Siulersuisuni sulinerup aaqqisuunneqarnera.
Tunngaviusariaqarpoq siulersuisut aktiaateqarluni inger-
latseqatigiiffiit inatsisaat naapertorlugu siulersuisut sule-
riaasissaattut najoqqutassiornissaat, najoqqutassamilu
siulersuisut sulinerannut killissarititat allassimassapput.
Suleriaasissatut najoqqutassaq ingerlatseqatigiiffiup pis-
sutsinut atugaanut naleqqussagaassaaq, ukiumullu min-
nerpaamik ataasiarluni misissorneqartassalluni, ingerlat-
seqatigiiffiup pisariaqartitaanut suli naleqqunnersoq nali-
lersorniarlugu.

Sapinngisamik siulersuisuni ilaasortat tamarmiusut naju-
unnissamut periarfissaqarneranni ataatsimiinnerit ingerl-
anneqartassapput. Aalajangigassat annertuut pingaaru-
tillillu aatsaat aalajangerneqartassapput siulersuisuni
ilaasortat tamarmiusut najuutsillugit isumaqatigiinniarto-
qareerpat. Akuttunngitsumik ataatsimiittoqartassaaq
ingerlatseqatigiiffiup pisariaqartitsinera naapertorlugu,
taamaaliortoqartassaarlu siulersuisut pisortarisallu sule-
qatigiittutut periuseqartariaqarmata, taamaaliortoqartari-
aqarpormi ingerlatseqatigiiffik sutigut tamatigut pilertor-
tumik pisariaqartunullu aalajangigassanut piareersimaju-
assappat.

4. Siulersuisunut paasissutissiisarneq.
Siulersuisut pisortaasut siulersunut nalunaaruteqartar-
nissaannut najoqqutassiortariaqarput, kiisalu siulersuisut
pisortaasullu akornanni attaveqaqatigiinnerup ilusissai
aalajangertariaqarlutik. Taamatut maleruagassat suliar-
ineqarsimagaluarpataluunniit pisortaasut siulersuisunut
paasissutissanik pingaarutilinnik nalunaaruteqartarnissa-
mut qulakkeerinnissallutik pissussaaffeqarput.

tussusiat imma aaqissuunertariaqarpoq, siulersuisut
tamatigut pisortaasunik pitsaanerpaamik suleqataasin-
naaqqullugit, pilertortumik atorluarneqarsinnaasumillu ili-
uuseqarsinnaaqqullugit  

Inassuteqaatigineqarpoq siulittaasup tullissaanik toq-
qaasoqassasoq, siulittaasup pisinnaannginnerani kingo-
raartaasinnaasumik, kiisalu siulittaasup tullia siulittaasu-
mut timitalimmik suleqataasutut inissisimasariaqarpoq.
Siulittaasup anguniartariaqarpaa siulersuisut isumaqati-
giinniartarnerat siulersuisut tamarmiutilligit pisassasoq,
kiisalu aalajangigassat pingaarutillit siulersuisunit tamar-
miusunit aalajangerneqartassasut.

Inassutigineqarpoq suliassat suliassiissutillu pillugit naj-
oqqutassiortoqassasoq, tassanilu allassimassapput siu-
littaasup immaqalu siulittaasup tulliata suliassai, pisus-
saaffii aamma akisussaaffii. 

3. Suleriaasissamut najoqquttassaq.
Siulersuissut suliassaannik naammassinninnissamut
suleriaasissatut najoqqutassaq pilertortumik suliarinnin-
nissamut atortussaavoq. Inassutigineqarpoq suleriaasis-
satut najoqqutassaq ingerlatseqatigiiffiit ataasiakkaat
pisariaqartitaannut naleqqussarneqarsimassasoq kiisalu
ukiumut minnerpaamik ataasiarluni siulersuisunit sam-
mineqartassasoq naleqquttuunissaa qulakkeerniarlugu.

4. Pisortaasunit siulersuisunut paasissutissiisarneq.
Inassutigineqarpoq pisortaasut siulersuisunut nalunaa-
ruteqartarnerannut tunngasunik siulersuisut iliuusissanik
aalajangersaassasut kiisalu aamma siulersuisut pisor-
taasullu attaveqaqatigiittarnerannut. Tamatuma qulakki-
issavaa ataavartumik ingerlatseqatigiiffiup ingerlanne-
qarnera pillugu siulersuisut pisariaqartitaannik ilisimatin-
neqartarnissaq. Pisortaasut pinngitsooratik qulakkiissa-
vaat, paasissutissat pingaarutillit siulersuisunut ingerlan-
neqartarnissaat, tamannaluunnit siulersuisunit piuma-
sarineqarsimanngikkaluarpat.

V. Siulersuisut katitigaanerat
Pingaaruteqarpoq siulersuisut katitigaanerminni aqutsi-
sutut suliassatik sunniuteqarluartumik siumullu isigisu-
mik ingerlasiinnaanissaat. Tamatumanilu ilaapput inger-
latseqatigiiffimmi iliuusissatut pilersaarutit, kiisalu pisor-
taasunik timitalimmik piginnaaneqassuserlu aallavigalu-
gu suleqateqarsinnaanissaq. Pingaaruteqarportaaq siu-
lersut arlaannaannulluunniit pituttorsimanatik immikkut
soqutigisaqarneq aallaaviginagu sulisinnaanissaat.
Siulersuisut  katitigaanermikkut  ataavartumik qulakkeer-
tariaqarpaat suleriaatsimikkut ingerlatseqatigiiffimmut
piumasaqaataasunik pissutsit aallaavigalugit naammas-
sinninnissaq.

1. Siulersuisunik toqqaaneq aamma nutaanik siulersui-
sussarsiortarneq.
Inassutigineqarpoq siulersuisut qulakkiissagaat, siuler-
suisunit siulersuisunut ilaasortassatut inassutigineqartut
piginaassutsimikkut naleqquttunik pisariaqartunillu ilisi-
masaqarnissaat aamma inuussutissarsiornikkut ingerlat-
seqatigiiffiup pisariaqartitaanik misilittagaqassasut,
matumani aamma nunanut tamalaanut tunngassuteqar-
tunik – tamanna pisariaqassappat. 
Siulersuisut ilaasortassat ataasiakkaat inassutigineqar-
neranni siulersuisut katitigaaneranni qulakkeertariaqar-
poq ilaasortaqarnikkut piginnaaneqarfiit ataatsimut pigin-
eqarnissaat, tamannami pisariaqarpoq siulersuisut pit-
saanerpaamik suliassatik naammassiniassappatigit.  

Inassutigineqarpoq ataatsimeersuariaqqusinermut ilann-
gullugu siulersuisut ilaasortassatut inassutigineqartup ili-
saritinneqarneranik ilanngussaqartassasut, ataatsimeer-
suarnermi siulersuisunut qinersinissaq sammineqassa-
gaangat. Siulersuisut ilanngullu nalunaarutigisariaqar-
paat ilaasortanngortitassanut piumasaqaatit, tamatuma-
nittaaq inuussutissarsiutigalugu piginnaaneqarfiit, nunat
tamalaat eqqarsaatigalugit misilittakkat il.il., siulersuisut
isumaat naapertorlugu siulersuisunut ilaasortaanissamut
pingaarutilittut isigineqartut. 

V. Siulersuisut katitigaanerat
Pingaaruteqarpoq siulersuisut katitigaanermikkut aqutsi-
sutut suliassatik sunniuteqarluartumik siumullu isigisu-
mik ingerlatsisinnaanissaat. Tamatumanilu ilaapput
ingerlatseqatigiiffimmi iluusissatut pilersaarutit, kiisalu
pisortaasunik timitalimmik piginnaaneqassuserlu aallavi-
galugu suleqateqarnissaq. Pingaaruteqarportaaq siuler-
sut arlaannaannilluunniit immikkut soqutigisaqarneq aal-
laaviginagu sulisinnaanissaat. Siulersuisut ataavartumik
qulakkeertariaqarpaat siulersuisut katitigaanermikkut
suleriaatsimikkullu ingerlatseqatigiiffimmut piumasaqaa-
taasunik pissutsit aallaavigalugit naammassisaqarsinaa-
nissaat.

1. Siulersuisunik toqqaaneq aamma nutaanik siulersui-
sussarsiortarneq.
Siulersunut ilaasortassatut inuit piginnaaneqartut qini-
gaasariaqarput, taakkulu suliakkut piginnaaneqarner-
minnik uppernarsaateqassapput, soorlu sussaqarfimmi
ilinniagaqarsimanikkut, kiisalu siulersuni imaluunniit
pisortaaffinni assingusuni suliaqarsimanernerminnik
misilittagaqarnermikkut. Suleqatigiissitat inassutigisin-
naanngilaat siulersuisunut naalakkersuinikkut partiit, kat-
tuffiit soqutigisaqaqatigiiffiit assigissaallu tunuliaqutaralu-
git toqqagaasarnissaq. Siulersuisut katitigaanerisa
qulakkiissavaa siulersunut ilaasortaqarnikkut piginnaa-
neqarfiit ataatsimut pigineqarnissaat, tamannami pisari-
aqarpoq siulersuisut pitsaanerpaamik suliassatik naam-
massiniassappatigit.

Inassutigineqarpoq siulersuisut siulittaasuata tulliatalu
piginnittumut siulersuisut katitigaanissaat/allanngortinne-
qartarnissaat pillugu siunnersuuteqartassasut.
Kisiartaalluni aktiaatillip imaluunniit amerlanerussuteqar-
luni aktiaatillip siulersut katitigaanerisa allanngortinne-
qarnissaat kissaatiginartissimappagu, tamanna sioqqul-
lugu ataatsimeersuarnissarlu sioqqutingaatsiarlugu siu-
lersuisut siulittaasuannik immaqalu tullersortaanik oqalo-
qateqaqqaartariaqarpoq. 
Siulersuisunut ilaasortat qinigaaqqittussaanngitsut ima-
luunniit qinigaaffiup nalaani taarserneqartussat, sioqqut-
sisumik ilaasortaajunnaanerat pillugu nalunaarfigineqar-
tariaqarput  - minnerpaamik ilaasortaajunnaarnissaannut
ullut 14-it sioqqullugit. Ataatsimeersuariaqqusissummi
allassimasariaqarpoq ilaasortat kikkut qinigassanngortin-
nersut/qinigassanngorteqqinnersut.

Siulersuisut katitigaanerinut atatillugu isumaliutigineqar-
tariaqarportaaq Kalaallit Nunaanni sumiiffiit ilaanni assi-
giinngitsutigut sulilluarsimasumik piukkunnartoqanngin-
nersoq, siunissaq eqqarsaatigalugu siulersuisuni suli-
nermut piukkunnaateqarsinnaasumik, naak piffissaq
taannarpiaq eqqarsaatigalugu pisariaqartumik misilitta-
gaqanngikkaluartumik. Siulersuisunut ilaasortat amerla-
nersaat sukkulluunniit ataatsimeersuarnermi qinigaasut
piginnaanernik pisariaqartunik pigisaqartariaqarput. 

Inassutigineqarpoq ingerlatseqatigiiffiit Namminersorne-
rullutik Oqartussanit tamakkiisumik ilaannakortumilluun-

niit pigineqartut, imaluunniit ingerlatseqatigiiffiit salliutillu-
git sulisinneqartut imaluunniit pisortanit kiffartuussinissa-
mut isumaqatigiissuteqarfiusut siulersuisuinut atorfillit
imaluunniit naalakkersuinikkut piffissami pineqartumi
nuna tamakkerlugu imaluunnit kommuni sinnerlugu qini-
gaasut siulersuisunut qinigaasassanngitsut

2. Siulersuisunut ilaasortat nutaat suliassamut piareer-
sartinneqarnerat aamma ilinniartinneqarnerat.
Siulersuisunut ilaasortap siulersuisunut ilaasortanngore-
ernermini ingerlatseqatigiiffimmut tunngasunik annertuu-
mik paasiniaanissani pisussaaffigaa. Siulersuisunili
nutaatut ilaasortanngortut siulersuisunut ilaasortanngor-
nerminni ingerlatseqatigiiffimmit suliassamut naammat-
tumik piareersartinneqarnissaat pisariaqarpoq. 

Ilaasortap nutaap sinniisuulernerani nalilertariaqarpoq
siulersuisunut ilaasortap annertunerusumik ilinniartinne-
qarnissaa pisariaqarnersoq, tamatumuunakkut siulersui-
sunut ilaasortaq sulinermut tigussaasumik piginnaane-
qarluarlunilu suleqataasinnaaniassammat, aamma siu-
lersuisuni pisortallu akornanni ingerlatseqatigiiffiup siu-
nissami ineriartornissaa pillugu, kiisalu piffissaq qanin-
nerusoq ungasinnerusorlu eqqarsaatigalugit anguniak-
kanik naleqquttumik oqalliseqataasinnaaniassammat.

3. Siulersuissunut ilaasortat amerlassusiat.
Siulersuisut ilaasortaasa amerlassusiat ingerlatseqatigi-
iffimmi pissutsinut naleqqussarneqartariaqarpoq, taa-
maaliornikkummi siulersuisut ingerlatseqatigiiffimmi suli-
assat pillugit sunniuteqarluartumik tunniusimallutillu suli-
aqarsinnaapput. Siulersuisunut ilaasortat ataatsimeersu-
arnermi qinikkat tunngaviatigut amerlanerpaamik arfinili-
usariaqarput. Siulersuisut minnerunngitsumillu siulersui-
sunut siulittaasup siulersuisunut ilaasortat amerlaval-
laannginnerat imaluunniit ikippallaannginnerat ataavartu-
mik nalilersortariaqarpaat.

4. Siulersuisut arlaannaannulluunniit attuumassuteqan-
nginnerat.
Siulersuisut ima katitigaasariaqarput immikkut soqutisat
avaqqullugit sulisinnaasariaqarlutik. Taamaattumik inger-
latseqatigiiffinni siulersuisut amerlanerussuteqartut
arlaannaannulluunniit attuumassuteqartariaqanngillat.

Matumani arlaannaannulluunnit atuumassuteqanngin-
neq ima paasisariaqarpoq; siulersuisuni ilaasortaq ukiu-
ni pingasuni kingullerni a) ingerlatseqatigiiffimmi sulisuu-
simassanngitsoq b) ingerlatseqatigiiffimmi pisortaasunut

2. Siulersuisunut ilaasortat nutaat suliassamut piareer-
sartinneqarnerat aamma ilinniartinneqarnerat.
Inassutigineqarpoq siulersunut ilaasortanngornermi
ingerlatseqatigiiffik pillugu ilisarititsisoqartassasoq, taa-
matuttaaq siulersuisunut siulittaasup ilaasortaq suleqati-
galugu nalilerneqartariaqarpaat, pineqartup annertune-
rusumik ilinniartitaanissamut pisariaqartitsineratigut taa-
matut neqeroorfigineqarsinnaanersoq.
Ilinniartitsineq naafferartumik ingerlanneqarsinnaasoq
siulersuisuni ilaasortat ataasiakkaat pisariaqartitsinerat
tunngavigalugu neqeroorutigineqartariaqarpoq, qulakke-
erneqartariaqarporlu siulersuisuni ilaasortap piginnaane-
qarfigilissagai:
- piginnaaneqarluarluni pisortaasut peqatigalugit inger-
latseqatigiiffiup iliuusissatut pilersaarutaanik ineriartor-
nissamullu periarfissaanik isummersoqateqarsinnaanis-
saq,
- ingerlatseqatigiiffiup immikkoortui, suliarisartagai suli-
assaqarfigisaanilu paasisaqarnissaq isginnissinnaaler-
nissarlu,
- tigussaasumik siulersuisut sulinerannut peqataalersin-
naanissaq. 

Taamaattumilli siulersuisunut ilaasortat namminneq toq-
qaannartumik akisussaaffigigaat ingerlatseqatigiiffimmut
tunngasunik suliffeqarfiillu assingusut suliarisartagaan-
nut namminneerlutik ilisimasaqalernissartik ataavartu-
millu paasiniaasarnissartik. 

3. Siulersuissunut ilaasortat amerlassusiat.
Pingaaruteqarpoq siulersuisut ima amerlatiginissaat,
siulersuisut tamarmiullutik toqqaannartumik isummerso-
qatigiinnermut pilertortumillu aalajangiissuseqarsinna-
nermut tunngaviliisinnaassallutik. Taamaattumik inassu-
tigineqarpoq, siulersuisut tunngaviatigut ataatsimeersu-
arnermi qinigaasut amerlanerpaamik arfiniliussasut.
Siulersuisut ataavartumik isumaliutigisariaqarpaat, siu-
lersuisunut ilaasortat amerlassusiat ingerlatseqatigiiffiup
pisariaqartitaanut naluqquttuunersoq.

4. Siulersuisut arlaannaanulluunnit atuumassuteqann-
ginnissaat.
Pingaaruteqarpoq siulersuisut katitigaanerisigut suline-
rup immikkut soqutigisat aallaaviginagit ingerlanneqar-
neqarsinnaanisaa.
Taamaattumik inassutigineqarpoq siulersuisunut ilaasor-
tat ataasimeersuarnermi qinigaasut arlaannaannulluun-
niit pituttorsimannginnissaat.
Siulersuisunut ilaasortaq ataatsimeersuarnermi qinerne-
qarsimasoq arlaannannulluunniit pituttorsimanngitsoq
ima paasineqartariaqarpoq:

- ingerlatseqatigiiffimmi sulisuussanngilaq imaluunniit
ukiuni tallimani sulisuusimassanani,
- ingerlatseqatigiiffimmi pisortaasimassanngilaq,
- inuussutissarsiutigalugu ingerlatseqatigiiffimmut siun-
nersortaasimassanngilaq imaluunniit ingerlatseqatigiif-
fimmut sullivimmi inuussutissarsiorfittut siunnersuisarsi-
masumi aningaasarsiornikkut soqutigisaqarnikuussangi-
laq,
- aamma ingerlatseqatigiiffimmut immikkut annertuumik
soqutigisaqartuussanngilaq, aktiaatillittut inissisimann-
gikkuni. 

Inassutigineqarpoq ingerlatseqatigiiffiup pisortarisaattut
inissisimasut ingerlatseqatigiiffiup siulersuisuini ilaasor-
taasassanngitsut. Inassutigineqarportaaq amerlanerus-
suteqarluni aktiaatilik ataatsikkut siulersuni ilaasortanut
kiisalu pisortaasunut ilaassanngitsoq.
Amerlanerussuteqarluni aktiaateqarfiusuni siulersuisut
immikkut sianigisariaqarpaat, aktiaatillit allat soqutigisaat
aamma amerlanerussuteqarluni aktiaatillip soqutigissaat
naligiittumik isiginiarneqartarnissaat.  

Inassutigineqarpoq ukiumoortumik nalunaarusiaq siuler-
suisut pillugit makkuninnga paasissutissanik imaqartari-
aqartoq:
- pineqartup atorfia,
- danskit nunami allamiullu ingerlatseqatigiiffiini allani
pisortatut siulersuisunilu ilaasortatut inissisimaneranik,
- ingerlatseqatigiiffimmi, ingerlatseqatigiiffissuarmilu
ataatsimut ingerlanneqartuni (koncernforbundne selska-
ber) ingerlatseqatigiiffiup attavigisaani atasumi qassinik
aktiaateqarnersoq, qularnaveeqqutinik qassinik pigisa-
qarnersoq qassinillu taaseqataasinnaassuseqarnersoq
kiisalu ukiumi naatsorsuiffimmi pappialaatai nalillit qassi-
nik allannguuteqarsimanersut. 

5. Ataatsimiittarnerit akuttussusiat.
Inassutigineqarpoq siulersuisut ataatsimiinissamut suli-
nissamullu pilersaarutit suliarineqareersimasut tunngavi-
galugit akuttunngitsumik ataatsimiittassasut. Tamatuma
saniatigut ataatsimiinnerit ingerlanneqartariaqarput,
ingerlatseqatigiiffimmut tunngasut isumagineqarnissaat
pisariaqartutut isigineqarpata. Ikinnerpaamik ukiumut
ileqquusumik tallimariarluni ataatsimiittoqartariaqarpoq.
Ukiumoortumik nalunaarusiami ukiumut qasseriarluni
ataatsimiittarsimaneq nalunaarsuutigisariaqarpoq.

6. Siulersuisutut sulinissamut piffissaqarneq aamma siu-
lersuisuni ilaasortaaffiit qassiunissaat.
Pingaaruteqarpoq siulersuni ilaasortat ataasiakkaat siu-
mut qulakkiissagaat, piffisaqarniarnikkut siulersuisuni
sulineq qanoq piumasaqarfiunersoq kiisalu siulersuisut
sulissutigisassaannut piffissaqarluarnissaq.
Inassutigineqarportaaq siulersuisuni ilaasortaq, ingerlat-
seqatigiiffiit ilaanni toqqaannartumik pisortatut inissisi-
masoq, ingerlatseqatigiiffiit siulersuisuini amerlanerpaa-
mik pingasuni ilaasortatut sinniissuuffeqarsinnaasoq,

ilaasimassanngitsoq c) ingerlatseqatigiiffimmut inuussu-
tissarsiutigalugu siunnersortaasimassanngitsoq d) inger-
latseqatigiiffimmut sullivimmi inuussutissarsiorfittut siun-
nersuisarsimasumi aningaasarsiornikkut soqutigisaqar-
nikuussangitsoq. Siulersuisuni ilaasortaq ingerlatseqati-
giiffimmi aktiaateqanngikkaluarluni ingerlatseqatigiiffim-
mut pilersaarusiornikkut annertuumik soqutigisaqarpat,
taava siulersuisunut ilaasortaq taanna arlaannaannullu-
unniit attuumassuteqanngitsuusutut taaneqarsinnaann-
gilaq. Suleqatigiissitat maluginiarpaat, inassuteqaat tam-
anna Nørby-udvalgip inassuteqaataanit allaanerungaat-
siartoq, kisiannili Kalaallit Nunaanni inuttaliiniartarneq
eqqarsaatigalugu arlaannaannulluunniit attumassute-
qannginnerup sakkukinnerusumik isiginiartariaqarnera
pisariaqarpoq.  

Inassutigineqarpoq siulersuisuni ilaasortat pillugit ukiu-
moortumik nalunaarusiami makku nalunaarsorneqartas-
sasut: siulersuisuni ilaasortat qanoq atorfeqarnersut,
(ingerlatseqatigiiffinni) allani pisortatut- aamma siulersui-
sutut inissisimanerat, siulersuisuni ilaasortatut ingerlat-
seqatigiiffimmi ataatsimoorussamillu ingerlatseqatigiiffis-
suarni (koncernforbundne selskaber) qassinik aktiaate-
qarnersoq taaseqataasinnaassuseqarnersorlu, kiisalu
ukiup ingerlanerani aktiaatit taaseqataasinaassutsillu
qanoq allannguuteqarsimanersut.

Suleqatigiissitattaaq Nørbyudvalgisulli inassutigivaat,
ingerlatseqatigiiffimmi pisortatut inissisimasut siulersui-
suni inissisimasariaqanngitsut. Amerlanerussuteqarluni
aktiaatilik pisortatut siulersuisuni ilaasortatullu ataatsik-
kut inissisimasinnaasariaqanngillaq. Siulersuisut pisus-
saaffigaat qulakkiissallugu aktiaateqartut tamarmik
soqutigisaat sapinngisaq malillugu isiginiassallugit,
amerlanerussuteqarluni aktiaatillip soqutigisai kisiisa
pinnagit.

5. Ataatsimiittarnerit akuttussusiat.
Siulersuisut ataatsimiinissamut sulinissamullu pilersaa-
rutit suliarineqareersimasut tunngavigalugit akuttunngit-
sumik ataatsimiittassapput. Tamatuma saniatigut ataatsi-
miinnerit ingerlanneqartariaqarput, ingerlatseqatigiiffim-
mut tunngasut isumagineqarnissaat pisariaqartutut isig-
ineqarpata. Ikinnerpaamik ukiumut ileqquusumik sisa-
mariarluni ataatsimiittoqartariaqarpoq. 

Ukiumoortumik nalunaarusiami ukiumut qasseriarluni
ataatsimiittarsimaneq nalunaarsuutigisariaqarpoq.

6. Siulersuisuni sulinermut piffissaqarneq aamma siuler-
suisuni ilaasortaaffiit qassiunissaat.
Siulersuisuni ilaasortap siulersuisunut ilanngutinnginne-
rani ingerlatseqatigiiffimmi pineqartumi isumakuluuteqa-
rani piffissaqarluarlunilu siulersuisuni suleqataasinnaa-
nera nalilersorluartariaqarpoq. Inassutigineqarpoq siuler-
sunut ilaasortaq siulersuisuni sulinermi saniatigut pisor-
tatut atorfeqareersoq ingerlatseqatigiiffiit pingasut siuler-
suisui sinnerlugit sinniissuuffeqarsinnaassanngitsoq,
imaluunniit amerlanerpaamik siulersuisoqarfimmi taa-

maallaat ataatsimi siulittaasuusinnaassasoq aamma
ingerlatseqatigiiffinni ingerlatseqatigiiffissuarnut atasu-
unngitsuni ataatsimi ilaasortaasinnaassasoq.

7. Siulersuisunut sulinermi ukiut killissarititaasut.
Ukiumoortumik nalunaarusiami siulersuisut ukiui nalu-
naarsorneqartariaqarput. Siulersuisunit ilaasortaajun-
naarneq kingusinnerpaamik pisariaqarpoq siulersuisunut
ilaasortaq 70-iliippat.

8. Qinigaaffiup sivisussusia.
Siulersuisuni ilaasortat qinigaaffiisa sivisussusiat sivisu-
nerpaamik ukiut pingasukkaarlugit pisariaqarpoq.
Qinigaaffiup sivissusia ukiukkaartumik pisariaqanngilaq,
taarsiisarnerimmi akulikinnerisigut siulersuisut sulineran-
nut ataavartitsiniarneq sanngiillisinneqarsinnaavoq.
Siulersuisut sulinerat ataavartinniarlugu siulersuisut
taarserneqartarnissaannut akuttussusiliisarneq aaqqis-
suunneqartariaqarpoq. Ukiumoortumik nalunaarusiami
nalunaarsorneqartariaqarpoq siulersuisuni ilaasortat
ataasiakkaat qanga siulersuisunut qinigaasimanersut,
qinigaaqqissimappata qanga tamanna pisimanersoq
qangalu qinigaaffik taamaatissimanersoq. Siulersuisunut
ilaasortaq ukiut qulingiluat sinnerlugit siulersuisuniittaria-
qanngilaq.

Siulersuisunut ilaasortaq allamik atorfittaarsimaguni
tamanna siulersuisoqatiminut nalunaarutigisariaqarpaa,
kiisalu siulersuisutut ilaasortaanini taamaatinniarlugu
nalunaarsinnaalluni.
Ukiumoortumik nalunaarusiaq siulersuisut pillugit mak-
kuninnga paasissutissanik imaqartariaqarpoq:
- pineqartup atorfia
- kalaallit nunami allamiullu ingerlatseqatigiiffiini allani
pisortatut siulersuisunilu ilaasortatut inissisimaneranik
- ingerlatseqatigiiffimmi ingerlatseqatigiiffissuarnilu ataat-
simut ingerlanneqartuni (koncernforbundne selskaber)
qassinik aktiaateqarnersoq kiisalu ukiumi naatsorsuiffim-
mi aktiaatit qassinik allannguuteqarsimanersut. 

9. Siulersuisuni ataatsimiititaliaq.
Inassutigineqarpoq tunngaviatigut siulersuisuni ataatsi-
miititaliortoqartassanngitsoq, siulersuisut eqaatsumik
sulinasuarsinnaanerat naatsorsuutigisariaqarmat.
Siulersuisunili amerlasuunik ilaasortaqartuni siulersuisu-
ni atatsimiititaliortoqarsinnaanerata pisariaqartinne-
qarsinnaanera isumaliutigineqarsinnaavoq.
Taamaattoqassappat siulersuisuni ataatsimiititaliap suli-
assai pisussaaffiilu sukumiisumik nalunaarsortariaqar-
put. Pingaaruteqarpoq siulersuisut qulakkeerinnissasut
paasissutissat siulersuini ilaasortanut ataasiakkaanut
pingaaruteqarsinnaasut siulersuisunut tamarmiusunut
sassaalliutigineqartarnissaat, taamaallaallu siulersuisuni
ataatsimiititaliamut pinnatik. Inassutigineqarpoq siulersu-
isuni ataatsimiititaliap suliassat siulersuisunut tamarmiu-
sunut saqqummiussassat piareersaasiortassagai, siuler-
sullu tamarmiusut aalajangiisassasut. 

imaluunniit amerlanerpaamik siulersuisoqarfimmi taa-
maallaat ataatsimi siulittaasuusinnaassasoq aamma
ingerlatseqatigiiffinni ingerlatseqatigiiffissuarmut atasu-
unngitsuni ataatsimi ilaasortaasinnaassasoq, immikkut
isigisariallit allatut periarfissiinngippata. 

7. Ukiut killilerneqarnerat.
Ukiumoortumik nalunaarusiami siulersuisut ukiui nalu-
naarsorneqartariaqarput. Inassutigineqarpoq siulersui-
sunit tunuarneq kingusinnerpaamik pisariaqartoq siuler-
suisunut ilaasortaq 70-iliippat.

8. Qinigaaffiup sivisussusia.
Inassutigineqarpoq siulersuisuni ilaasortat qinigaaffiisa
sivisussusiat sivisunerpaamik ukiut pingasukkaarlugit
pisariaqartoq, kiisalu siulersuisuni ilaasortat ataatsime-
ersuarnermi qinikkat qinigaaffiat pillugu siulersuisuni
taarsiisarnermi ataavartitsineq periarfissaassasoq. 
Ukiumoortumik nalunaarusiami nalunaarsorneqartaria-
qarpoq ilaasortap siulersuisunut qanga inississimanera,
ilaasortaq qinigaaqqissimanersoq, qinigaaffiullu nutaap
qaqugu naammassinissaa. Inassutigineqarpoq siulersui-
suni siulittaasoq siulersuisunilu ilaasortat allat qini-
gaasinnaannginnissaat imaluunniit qinigaaqqinnginnis-
saat ukiut qulinguat sinnerlugit.

Siulersuisunut ilaasortaq allamik atorfittaarsimaguni
tamanna siulersuisoqatiminut nalunaarutigisariaqarpaa,
kiisalu siulersuisutut ilaasortaanermi ataatsimeersuar-
nermi tullermi allamut tunniunneqarsinnaanera naatsor-
suutigisinnaallugu.

9. Siulersuisuni ataatsimiititaliaqarneq (komitét).
Ingerlatseqatigiiffinni siulersuisut amerlanerit ima angiti-
ginngillat, suliassaasa naammassineqarnissaannut siu-
lersuisuni ataatsimiititaliat (komitét) pisariaqarlutik, taa-
maattumik siulersuisuni ataatsimiititalianik pilersitsinis-
saq inassutigineqarsinnaangilaq. Siulersulli immikkut
angissuseqarpata, imaluunniit pissutsit aalajangersima-
sut atorneqarpata, siulersuisut isumaliutigisariaqarpaat,
siulersuisuni ataatsimiititalianik pilersitsinissaq pisaria-
qarnersoq. Siulersuisut ataatsimiititaliamik pilersitsissa-
galuarpata, tassani pisarneq malillugu taamaallaat aalaj-
angiinissanut piareersaasiorneq ingerlanneqartariaqar-
poq, aalajangiinerlu siulersuisut tamarmiusut najuutsillu-
git pisassaaq. Pingaaruteqarpoq siulersuisut qulakkeeri-
nissasut siulersuisuni ataatsimiititaliamik pilersitsinikkut
paasissutissat pingaarutillit siulersuisunit tamarmiusunit
tiguneqarnissaat, taamaallaallu siulersuisuni ataatsimiiti-

taliamut pinnatik. Siulersuisut ukiumoortumik nalunaaru-
siami nassuiartariaqarpaat sooq siulersuisuni ataatsimii-
titaliaq pilersinneqarsimanersoq.

10. Siulersut sulinerminnik imminnut nalilersortarnerat.
Inassutigineqarpoq siulersuisut nalilersuisarnermut peri-
usissanik aalajangersaanissaat, tamatumani siulersuisut
ilaasortallu ataasiakkaat siulersuisunilu siulittaasup suli-
nera/-t, angusaa/-t katitigaanerallu ataavartumik sukumi-
isumillu nalilersorneqartassapput, siulersuisuni sulinerup
piareersarnissaa siunertaralugu. Nalilersuinermut periu-
sissat ersarissut aalajangersarneqartariaqarput.
Siulersuisut tamarmiusut nalilersorneqarneranni naliler-
neqartariaqartutut pisariaqarpoq, siusinnerusukkut periu-
sissatut anguniakkat pilersaarutillu qanoq annertutigisu-
mik timitalerneqarsimanersut. Nalilersuineq naleqqun-
nerpaamik ukiumut ataasiarluni pisartussaq siulersuisut
siulittaasuannit isumagineqassaaq, pisariaqarpat ava-
taanit ikiorteqarnikkut, inerneralu siulersuisunit tamarmi-
usunit oqallisigineqassaaq.
Inassutigineqarpoq ukiumoortumik nalunaarusiami nalu-
naarsuusiarineqassasoq siulersuisut imminnut nalilersui-
nertik qanoq aaqqissuussimaneraat.

11. Pisortarisat sulinerannik nalilersuineq.
Inassutigineqarpoq siulersuisut ukiumut ataasiarlutik
pisortarisat sulinerat angusarisaallu najoqutassat aala-
jangereeriikkat malillugit nalilersortassagaat.

12. Siulersuisut amma pisortarisat akornanni suleqatigi-
innerup nalilersorneqarnera.
Inassutigineqarpoq periusissanik pisortaasut siulersui-
sullu aalajangersaassasut, tamatumanilu pisortaasut

10. Imminut nalilersortarneq.
Niuffaffiit inuiaqatigiillu ineriartortuartut suliffeqarfiup
taassumalu pisortaasa soqutigisaqarfimmut eqqortumik
piginnaaneqarnissaannik qulakkeerinninnissamut piu-
masaqartuarput. Tamatuma soorunami nassatarisarpaa
siulersuisut pisortaasullu eqaatsumik ineriartornissamut
piumasaqarfigineqarnerannik. Suleqatigiissitat isuma-
qarput pisortaasut ineriartornermut malinnaanerat qulak-
keerniassagaanni imminut nalilersortarneq pingaarute-
qarluinnartuusoq.

Suleqatigiissitap ilisimalluarpaa Kalaallit Nunaanni immi-
nut nalilersortarneq annertunerusumik atugaanikuunngit-
soq. Kisiannili Suleqatigiissitaq isumaqarpoq ikaarsaari-
arfik annertunngitsoq aqqusaariarlugu nalilersuisarneq
aqutsisunit ileqquulertariaqartoq. Tassunga atatillugu
pissusissamisuussaaq kukkunersiuinermut atatilligu pig-
innittuusoq paasissutissinneqartarpat, pisortarisat nali-
lersuisarnermut iliuutsinik pilersitsisimanersut, kiisalu
aalajangersimasumik tamanna ingerlanneqartarnersoq. 

Nalilersuisarnermut periutsit ukunannga imaqartariaqar-
put: ”Ingerlatseqatigiiffiup iluani siulersuisut sulinerannik
nalilersuineq”, ”Siulersuisut pisortarisanik nalilersuine-
rat”. ”Siulersuisut pisortallu suleqatigiinnerannik naliler-
suineq”.

10.a. Ingerlatseqatigiiffiup iluani siulersuisut sulinerannik
nalilersuineq.
Siulersuisut sulinerannik ataavartumik aaqqissuulluakka-
millu siulersuisut nalilersuinermut periusissanik tunnga-
vilersuisariaqarput, tamatuma ataani siulittaasup ilaasor-
tallu ataasiakkaat sulinerat, sulinerup annertussusia
aamma angusat kiisalu siulersuisut suleriaasiannik, kati-
tigaanerannik anguniakkat periusissallu naammassine-
qarnerannut nalilersuineq. Nalilersuineq ukiumut ataasi-
arluni pisariaqarpoq, nalilersuineq saqqummiunneqas-
saaq ingerlatseqatigiiffiup ileqquusumik ataatsimeersu-
arnissaa sioqqulluarlugu. Siulersuisunut siulittaasup
nalilersuineq isumagisinnaavaa, pisariaqarpat avataanit
ikiorteqarnikkut. Nalilersuinerup inernera siulersuisunut
tamarmiusunut saqqummiunneqassaaq. Ukiumoortumik
nalunaarusiami nalunaarsuusiarineqassaaq siulersuisut
imminnut nalilersuinertik qanoq aaqqissuussimaneraat.

10.b. Pisortarisanik nalilersuineq.
Inassutigineqarpoq siulersuisut ukiumut ataasiarlutik
pisortarisat sulinerat angusarisaallu najoqutassat aala-
jangereeriikkat malillugit nalilersortassagaat.

10.c. Siulersuisut pisortallu suleqatigiinnerannik naliler-
suineq.
Siulersuisut pisortaasullu ukiumut ataasiarlutik ingerlat-
seqatigiiffiup immikkoortuisa taakku marlut suleqatigiin-

nerat pillugu nalilersuisarnissamut periusissanik aalaj-
angersaasariaqarput. Nalilersuinerup inernera siulersui-
sunut tamarmiusunut saqqummiunneqassaaq. Naliler-
suineq ingerlanneqarsinnaavoq pisortanut malittarisas-
sat atuuttut aallaavigalugit.  

aamma siulersuisut akornanni suleqatigiinneq ukiumut
ataasiarluni nalilersorneqartarnissaa, pisortaanerup
aamma siulersuisuni siulittaasup oqaloqatigiinnerisigut.
Nalilersuisnerup inernera siulersuisunut tamarmisunut
saqqummiunneqartariaqarpoq.

VI. Siulersuisut aamma pisortaasut akissaa-
teqartinneqarnerat
Unamminartumik akissaateqartitsineq siulersuisuni ilaa-
sortanik pisortanillu piginnaanilinnik inuttaqartitsinissa-
mut taakkulu ataannarnissaanut pingaaruteqarpoq.
Suliat naammassineqarnissaannut siulersuisut pisortaa-
sullu akissaateqartinneqarnerat suliassiissutinut akisus-
saaffimmullu tunniunneqartumut naleqquttuusariaqarput.

Kaammatuutisiaqartitsineq aallaavigalugu naammassi-
sallu tunngavigalugit akissaasersuinikkut aktiaatillit
aamma ingerlatseqatigiiffimmi aqutsisut soqutigisaqaqa-
tigiinnerannik pilersitsisoqarsinnaavoq, tamatumalu king-
unerisinnaavaa ingerlatseqatigiiffimmi aqutsisut annertu-
nerusumik ingerlatseqatigiiffimmi nalilinnik pilersitsisar-
nermik isiginninnerulernerat. Pingaaruteqarpoq kaam-
mattuutisiaqartitsinermut pingaarutillit tamarmik amma-
sumik saqqummiunneqartarnissaat.

1. Kaammaattuutisiaqartitsinermut iliuusissanut pilersit-
sinissamut tunngavissat.
Siulersuisut pisortarisanut siulersuisunullu atatillugu
kaammattuutisiaqartitsinermut tunngavissanik malitassa-
nillu aalajangersaasariaqarput, siulersuisunut atatillugu
ataatsimeersuarnermi akuerineqartussamik.
Inassutigineqarpoq ataatsimut akissaateqartitsineq
unamminartumik annertussusilerneqarsinnaasoq, inger-
latseqatigiiffimmi mianerisassat, sulinermilu pilersitat
nalilliit aallaavigalugit sulinerullu annertussusia aallaavi-
galugit.
Kaammattuutisiaqartitsisarnermut tunngavigisat aktiaatil-
lit siulersuisullu soqutigisaannik aallaaveqartassapput,
tulluarsarneqartariaqarlutillu sulinermi sulianut aamma
akisussaaffimmut tunniunneqarsimasumut.

Siulersuisut kaammaattutisiaqartitsineq tunngavigalugu

VI. Siulersuisut aamma pisortaasut akissaa-
teqartinneqarnerat
Unamminartumik akissaateqartitsineq siulersuisuni ilaa-
sortanik pisortanillu piginnaanilinnik inuttaqartitsinissa-
mut taakkulu ataannarnissaanut pingaaruteqarpoq.
Suliat naammassineqarnissaannut siulersuisut pisortaa-
sullu akissaateqartinneqarnerat suliassiissutinut akisus-
saaffimmullu tunniunneqartumut naleqquttuusariaqarput.

Kaammatuutisiaqartitsineq aallaavigalugu naammassi-
sallu tunngavigalugit akissaasersuinikkut aktiaatillit
aamma ingerlatseqatigiiffimmi aqutsisut soqutigisaqaqa-
tigiinnerannik pilersitsisoqarsinnaavoq, tamatumalu king-
unerisinnaavaa ingerlatseqatigiiffimmi aqutsisut annertu-
nerusumik ingerlatseqatigiiffimmi nalilinnik pilersitsisar-
nermik isiginninnerulernerat. Pingaaruteqarpoq kaam-
mattuutisiaqartitsinermut pingaarutillit tamarmik amma-
sumik saqqummiunneqartarnissaat.

Ingerlatseqatigiiffinni Namminersornerullutik
Oqartussanit tamakkiisumik ilaannakortumilluunniit pig-
ineqartuni siulersuisut pisortaasalu tunngaviatigut akis-
sateqartinnerat Kalaalit Nunaanni /Danmarkimi ingerlat-
seqatigiiffinni assingusuni akissaatigitinneqartunut
naleqqersuunneqarsinnaasariaqartoq. Tamatumunnga
atatillugu pingaaruteqarpoq akissarsiat akisussaaffiit
tassungalugu atatillugu mianernarsinaasut aallaavigalu-
git annertussusilerneqarpata. Suleqatigiissitat eqqarsar-
nartoqartippaat ullumikkut siulersuisunut akissaatigitin-
neqartartut assigiissarneqartarnerat, pissusissamisoor-
sorinarmammi ingerlatseqatigiiffimmi pineqartumi siuler-
suisut sulineranni piviusut tunngavigalugit naliliinikkut
akissaatit aalajangerneqartariaqarnerat. Suleqatigiissitat
isumaqarput Namminersornerullutik Oqartussat ingerlat-
seqatigiiffiini arlalinni siulersuisunut maannakkut akis-
saatigitinneqartut appasippallaartut, kiisalu siulersuisu-
nut ilaasortamit akisussaaffeqartumit piumasaqaateqar-
tarneq tunngavigalugu, siulersuisunilu sulinermi akisus-
saassuseq mianerisassallu tunngavigalugit sulinerullu
annertussusia eqqarsaatigalugu taamatut akissaateqar-
titsineq naleqqutinngitsoq.       

1. Kaammaattuutisiaqartitsinermut iliuusissanut pilersit-
sinissamut tunngavissat.
Siulersuisut pisortarisanut atatillugu kaammattuutisiaqar-
titsinermut pilersaarummik aalajangersaasariaqarput,
tassanilu tunngaviusussat maleruagassallu ilaasariaqar-
put. Siulersuisunut kaammattuutisiaqartitsinermut piler-
saarummik siulersuisut ataatsimeersuarnermi akuerine-
qarsinaasumik piginnittunut saqqummiussassamik siun-
nersuusiorsinnaapput. Siulersuisut pisortaasullu akis-
saateqartinneqarnerat unamminartumik annertussusiler-
neqarsinnaavoq, ingerlatseqatigiiffimmi mianerisassat,
sulinermilu pilersitat nalilliit aallaavigalugit sulinerullu
annertussusia aallaavigalugit. Kaammattuutisianut tunn-
gavigisat aktiaatillit siulersuisullu soqutigisaannik aallaa-
veqartassapput, tulluarsarneqartariaqarlutillu sulinermi
akisussaaffimmut piffissamullu atukkamut naleqqersuul-
lugu. Ingerlatseqatigiiffinni salliutillugit imaluunniit kiffar-

tuussisussatut sulisitaasunut kaammattuutisiaqartitsiner-
mut tunngavissiornissamut ingerlatseqatigiiffimmi aning-
aasartuutaasartut pingaarnertut tunuliaqutaasariaqarput. 

Pisortaasut kaammattutisiaqartitsineq aallaavigalugu
akissaateqartinneqarpata, piffissaq ungasinnerusoq
eqqarsaatigalugu sulinermi naammassisat ingerlatseqa-
tigiiffimmut iluaqutissanngortut tunngaviusariaqarput.
Kaammattuutisiaqartitsinikkut akissaateqartitsinermut
periusaasut tamanit ingerlatseqatigiiffiullu avataaniittuni-
ittaaq paasinarluartuusariaqarput. Siulersuisuttaaq akis-
saateqartinneqartariaqarput kaammaattutisiaqartitsinerit
naleqquttut aallaavigalugit. 

Namminersortunngorsaanermut atatillugu anguniartaria-
qarpoq, pisortat qaffasinnerusumi inissisimasut suleqa-
taasullu allat soraaruteqarnermi ajunngitsorsiassaqartit-
sinermut imaluunnit pisortanut immikkut tapisianik akiuli-
uteqarnissamut periarfissanik ujartueqataanissaat, sulif-
feqarfiup allanut tunniunneqarnerani pisortaasut soraa-
ruteqassagaluarpata. 

Suleqatigiissitap inassutigaa, ingerlatseqatigiiffiit inuleri-
nermut, avatangiisinut tunngasunik ineriartortitsinermi
kiisalu suleqataasut ilinniartinneqartarnerannut siuarsaa-
nissamut kaamaattuutisiartitsinermut periusissanik peri-
arfissaqartitsisinnaannginnersoq isumaliutigeqqullugu.

2. Ammasumik paasinartumillu aktiaateqarfinni kaam-
mattuutisiaqartitsinikkut akissaateqartitsineq.
Inassutigineqarpoq pissutsit pingaarutillit tamarmik akti-
aateqarfinni kaammattuutisiaqartitsinikkut akissaateqar-
titsisarnermut tunngasut ukiumoortumik nalunaarusior-
tarnermi tamanut saqqummiunneqartassasut. Tassani
nalunaarsorneqassapput kikkut kaammattuusiaqartitsin-
eq aallaavigalugu akissaateqartinneqarnersut, kiisalu
kaammattuutisiaqartisinermi akissaateqartitsineq ataat-
simut isigalugu sumik aallaaveqarnersoq. Siulersuisut
pisortallu ataasiakkaat aktiaateqarfimmi kaammatuutisi-
aqartitsinikkut akissaasersorneqarnerat ukiumoortumik
nalunaarusiami saqqummiunneqartariaqarpoq.

3. Soraaruteqarnermut aaqqissuussineq – pisortat.
Pisortaasunut soraaruteqarnermut aaqqissuussinerit
naammaginartuusariaqarput, kiisalu pisortaasut ataasi-
akkaat angusarisimasaannut naleqqussagaasariaqarlu-
tik. Aammattaaq soraaruteqarnermut pissutaasut kiisalu
pisortaasup akisussaaffia akisaateqartinneqarneralu
isiginiartariaqarput. Soraaruteqarnermut aaqqissuusineq
tunngaviusorlu ukiumoortumik nalunaarusiami nalunaar-
sorneqarsimasariaqarpoq.

akissaateqatinneqarsinnaapput, tamatunngalu atatillugu
ilassutisiaqartinneqarsinnaallutik (bonusprogrammer)
aamma aktiaanik tunineqarsinnaapput niuffafimmi akigi-
titaasut aallaavigalugit, inassutigineqarporli siulersuisut
aktiaanik taaseqataasinnaasutsinik akissaateqartinne-
qassanngitsut.

Pisortaasut taaseqataasinnaasutsinik aktiaanillu tunni-
ussiffigineqarsinnaanermik akissaateqartinneqarpata
inassutigineqarpoq taamatut pisinnaatitsineq ukiut aalaj-
angersimasut qaangiunnerini atorunnaarsinneqassasoq,
kiisalu utertinneqarsinnaanerinut naligititaq qaffasinne-
russasoq tunniunneqarfiisa nalaani niuffafimmi naligitin-
neqartumit. Taamatut periuseqarnernut tunngaviusaria-
qarpoq piffissaq ungasinnerusoq eqqarsaatigalugu sule-
rusussutsip annertusarneqarnissaa, kiisalu paasiuminar-
tuunissaat aamma avataaneersunit.

2. Ammasumik paasinartumillu aktiaateqarfinni kaam-
mattuutisiaqartitsinikkut akissaateqartitsineq.
Inassutigineqarpoq pissutsit pingaarutillit tamarmik akti-
aateqarfinni kaammattuutisiaqartitsinikkut akissaateqar-
titsisarnermut tunngasut ukiumoortumik nalunaarusior-
tarnermi tamanut saqqummiunneqartassasut. Tassani
nalunaarsorneqassapput kikkut kaammattuusiaqartitsin-
eq aallaavigalugu akissaateqartinneqarnersut, kiisalu
kaammattuutisiaqartisinermi akissaateqartitsineq ataat-
simut isigalugu sumik aallaaveqarnersoq. Siulersuisut
pisortallu ataasiakkaat aktiaateqarfimmi kaammatuutisi-
aqartitsinikkut akissaasersorneqarnerat ukiumoortumik
nalunaarusiami saqqummiunneqartariaqarpoq.

3. Soraaruteqarnermut aaqqissuussineq – pisortat.
Pisortaasunut ataasiakkaanut soraaruteqarnermut aaq-
qissuussinerit naammaginartuusariaqarput, kiisalu pisor-
taasut ataasiakkaat angusarisimasaannut naleqqussa-
gaasariaqarlutik. Aammattaaq soraaruteqarnermut pis-
sutaasut kiisalu pisortaasup akisussaaffia akisaateqart-
inneqarneralu isiginiartariaqarput. Soraaruteqarnermut
aaqqissuusineq tunngaviusorlu ukiumoortumik nalunaa-
rusiami nalunaarsorneqarsimasariaqarpoq.

VII. Qulanartunik aqutsineq
Pitsaanerpaamik qularnartunik aqutsinerup tunngavigi-
vaa siulersuisunit suliassat tunniunneqartut pitsaaner-
paamik naammassineqarsinnaanissaat anguniarneqar-
mat. Taamaattumik pingaaruteqarpoq siulersuisut nak-
kutigisariaqarmassuk qularnartunik aqutsinermut aalaj-
angersimasunik aamma naleqquttunik periusissanik
pilersitsisoqarnissaa, taakkulu ingerlatseqatigiiffiup pisa-
riaqartitsinera naapertorlugu iluarsiivigineqartassapput.

1. Qulanartunik aqutsineq.
Qulanartunik aqutsinerup ilaatigut siunertaraa:
- ingerlatseqatigiiffimmi pilersaarutinut iliuuseriniakkanul-
lu anguniakkat ineriartortinneqarnissaat taakkulu pillugit
paasinittoqarnissaa, kiisalu iluatitsinissamut ajornartorsi-
utaasut suunerisa paasiniarneqarnissaat,
- periarfissat unammillernartullu siuliani anguniakkanik
angusaqarnissamut attuumassuteqartut anguneqarsin-
naanerisa qularnarsinerannut paasiniarneqarnissaq,
- ingerlatseqatigiiffimmi iliuuseriniakkanut pingaarutilin-
nut qularnartortut paasiniarneqarnissaat. 

Qularnartunik aqutsinikkut ajutoornernut, isumaqatigiis-
sutinut, sulinermi sillimaniarnermut, avatangiisinut suli-
nermilu atortunut tunngasut iliuusissat aamma isiginiar-
neqassapput. Inassutigineqarpoq siulersuisut qulakkeer-
innissasut pisortaasut qulanartunik aqutsinermut periu-
sissanik atorluarsinnaasunik pilersitsinissaat, kiisalu siu-
lersuisut ataavartumik tamakku misissuiffigisassagaat,
qulakkeerniarlugu ingerlatseqatigiiffiup pisariaqartitai
tunngavigalugit atortuarneqarsinnaanissaat. Siulersuisut
pisariaqartitsineq naapertorlugu kiisalu minnerpaamik
ukiumut ataasiarlutik ingerlatseqatigiiffiup qularnartunik
aqutseriaasia nalilersortassavaat. Qularnartullu pillugit
iliuusissanik aalajangersaanikkut ingerlatseqatigiiffiup
qularnartunut tunngasunut piumassuseqarsinnaanera
(risikovillighed) aalajangiiffigalugu, soorlu aningaasat
naliisa allanngorarnerat pillugu, sillimmasiisanermut
tunngasuni kiisalu aningaasaliissuteqartarnermi.

Qularnartunik aqutsinikkut qularnartut nassuiarneqas-
sapput, oqaatigineqarsinnaasariaqarporlu qularnartut
taakku qanoq ililluni peerneqarsinnaanersut/annikillisar-
neqarsinnaanersut, nakkutigineqarsinnaanersut imaluu-
niit qulaajarneqarsinnaanersut.

Siulersuisut tamatumunnga atatillugu isumaliutigisaria-
qarpaat ingerlatseqatigiiffiup avataanit kukkunersiuisar-
tui qularnartunik aqutsinermut qanoq suleqatigineqarsin-
naanersut, kiisalu ingerlatseqatigiiffiup ilumini kukkuner-
siuisui qanoq annertutigisumik peqataasinnaanersut.

VII. Qularnartunik aqutsineq
Siulersuisut nakkutigisariaqarpaat qularnartunik aqutsi-
nermut aalajangersimasunik aamma naleqquttunik peri-
usissanik pilersitsisoqarnissaa, taakkulu ingerlatseqatigi-
iffiup pisariaqartitsinera naapertorlugu iluarsiivigineqar-
tassapput.

Qularnartunik aqutsinerup siunertaraa ingerlatseqatigiif-
fimmi pilersaarutinut iliuuseriniakkanullu anguniakkat
ineriartortinneqarnissaat, taakkulu pillugit paasinittoqar-
nissaa, kiisalu iluatitsinissamut ajornartorsiutaasut suu-
nerisa paasiniarneqarnissaat. Qularnartunik aqutsinikkut
ingerlatseqatigiiffiup periarfissai ingerlatseqatigiiffimmul-
lu killiliisut paasiniarneqassapput, ingerlatseqatigiiffiullu
anguniagaasa naammassineqarsinnaanerat qularnarsip-
pat, taakku ingerlatseqatigiiffiup anguniagaanut naleq-
qersuunneqassapput. Ilanngullugit ingerlatseqatigiiffiup
ingerlatsineranut qularnaateqartitsisut paasiniarneqarta-
riaqarput. 

Siulersuisut qulakkeertariaqarpaat pisortaasut ajutoor-
nernut, isumaqatigiissutinut, sulinermi sillimaniarnermut,
avatangiisinut sulinermilu atortunut tunngasunik periu-
sissanik suliaqarsimanissaat, kiisalu periusissat tamak-
ku pillugit ingerlatseqatigiiffiup pisariaqartitai naapertor-
lugit aaqqiissuteqartarnissaq.

Siulersuisut pisariaqartitsineq naapertorlugu kiisalu min-
nerpaamik ukiumut ataasiarlutik ingerlatseqatigiiffiup
qularnartunik aqutseriaasia nalilersortassavaat, kiisalu
ingerlatseqatigiiffiup qularnartunut tunngasunut piumas-
suseqarsinnaanera (risikovillighed) aalajangiiffigalugu,
soorlu aningaasat naliisa allanngorarnerat pillugu, sillim-
masiisanermut tunngasuni kiisalu aningaasaliissuteqar-
tarnermi.

Qularnartunik aqutsinikkut qularnartut nassuiarneqas-
sapput, oqaatigineqarsinnaasariaqarporlu qularnartut
taakku qanoq ililluni peerneqarsinnaanersut/annikillisar-
neqarsinnaanersut, nakkutigineqarsinnaanersut imaluu-
niit qulaajarneqarsinnaanersut.

Suleqatigiissitat inassutigaat ingerlatseqatigiiffimmit isu-
maliutigisariaqartoq siulersuisut aamma pisortat akisus-
saaffiinut sillimmasiisoqarsinnaannginnersoq.

VIII. Kukkunersiuisarneq
Siulersuisut ataatsimeersuarnermi kukkunersiuisumik
qinersinissap aalajangerneqarnissaanut kukkunersiuisup
sumulluunniit attuumassuteqannginnera piginnaaneqar-
fialu nalilersortariaqarpaat. Kukkunersiuisup qanoq akis-
sarsiaqartinneqarnissaa kukkunersiuisup siulersuisullu
akornanni isumaqatigiissutigineqartariaqarpoq, taama-
tuttaaq kukkunersiuinermut isumaqatigiissut taakku
akornanni aalajangerneqartariaqarluni.

Siulersuisut minnerpaamik ukiumut ataasiarlutik kukku-
nersiuisup kukkunersiortariaqanngitsunik tunniussinnaa-
sai pillugit aalajangiisariaqarput, kukkunersiusup arlaa-
naannulluunnit attuumassuteqannginnera qulakkeerniar-
lugu. Minnerpaamik ukiumut ataasiarlutik siulersuisut
ingerlatseqatigiiffiup iluani nakkutilliinermut periusaasar-
tut aamma pisortaasunut malittassat misissortariaqar-
paat, iluarsisariaqarsorisat aaqqissorneqarnissaat siu-
nertaralugu.

Ukiumoortumik nalunaarusiassamut missiliuutip misis-
sornerani siulersuisut kukkunersiuisut peqatigalugit
naatsorsueriaaseq kiisalu immikkoortuni pingaarnerni
naatsorsuutitigut naliliinerit isummersorfigisariaqarpaat,
iliuuserisartakkat taakku ilumut naleqquttuunerat naliler-
niarlugu. Kukkunersiuisut naammassisaat siulersuisunit
kukkunersiuisunik ataatsimeeqateqarnermi misissorne-
qartariaqarput, qulaajakkat inerniliinerillu isumaliutersuu-
tigineqarnissaat siunertaralugu, tamatumanilu kukkuner-
siuisup kukkunersiuinermi oqaasertaliussai aallaaviusa-
riaqarput. 

Ingerlatseqatigiiffik naatsorsuutit kukkunersiuinerullu
tungaatigut annertuumik atugassaqarsimassappat, siu-
lersuisut isumaliutigisariaqarpaat kukkunersiuinermut
ataatsimiititaliamik piliersitsinissaq, siulersuisut kukku-
nersiuinerit naatsorsuutillu pillugit sammisaqarnissaan-
nut piareersaasiortussanik. 

